
ABRIL 2016  - ANO VII - NUMERO 65                                                     PREZO 1.20€

O CLUB DE PATINAXE SOUTOMAIOR CAMPIONAS GALEGAS DE GRUPOS 
SHOW Pax.17



2 // Abril  2016 // | Galicia |

XA PODEN REALIZAR TRES DE 
CADA CATRO TRÁMITES DA XUNTA 
DE XEITO ELECTRÓNICO 
O presidente do Goberno galego, 
Alberto Núñez Feijóo, destacou 
que os cidadáns e as empresas 
galegas xa poden realizar tres de 
cada catro trámites da Xunta de 
xeito electrónico. 
Como sinalou o máximo respon-
sable autonómico, o Consello da 
Xunta autorizou hoxe unha orde 
do vicepresidente e conselleiro de 
Presidencia, Administracións Pú-
blicas e Xustiza para incorporar 
novos procedementos da Conselle-
ría de Infraestruturas e Vivenda. 
En concreto, véñense de revisar 
case un cento de procedementos 
da consellería, dándose de baixa 
47 por estar obsoletos e incorpo-
rándose 48 á sede electrónica. 
Así, a partir de agora pasarán a 
estar preparados para admitir a 
súa presentación electrónica pro-
cedementos tan relevantes como o 
Rexistro público de demandantes 
de vivendas; o depósito de fianzas; 
a autorización de transportes de 
uso especial; a xestión da renda 
básica de emancipación; ou os mo-
vementos de terras. 
Nesta liña, o presidente da Xun-

ta destacou que, con estas novas 
incorporacións, a sede electrónica 
da Xunta xa dispón de 1.140 pro-
cedementos accesibles a través da 
web. 
Como lembrou o máximo repre-
sentante autonómico, esta inicia-
tiva enmárcase no Plan Achega, 
en marcha desde 2014, co que se 
simplifican e melloran todos os 
procedementos administrativos 
da Xunta, aforrando diñeiro e re-
ducindo tempos de tramitación a 
cidadáns e empresas. Segundo si-
nalou o titular do Goberno galego, 
os eixos centrais deste plan pasan 
por eliminar as esixencias aos ci-
dadáns dos documentos que se 
vaian incorporando na platafor-
ma, simplificar os procedementos 
e potenciar a sede electrónica da 
Xunta. 
Segundo Feijóo, só faltan dúas 
consellerías por incorporarse á 
sede electrónica da Xunta e con-
fía en que, aproximadamente no 
verán, o Goberno galego finalice o 
Plan Achega, de xeito que a Xunta 
sexa unha oficina que funciona as 
24 horas do día.

FEIJÓO AVANZA UNHA ACHEGA DE 66 
MILLÓNS DE EUROS PARA INCREMENTAR 
AS MEDIDAS PARA A CONCILIACIÓN
O presidente do Goberno galego, Al-
berto Núñez Feijóo, avanzou unha 
achega de 66 millóns de euros para 
incrementar as medidas de concilia-
ción da vida familiar e laboral, que 
dean resposta a tres grandes retos: 
máis e máis diversos recursos de 
atención aos nenos para que os seus 
pais poidan traballar; promover a 
conciliación en determinados ám-
bitos, especialmente no ámbito em-
presarial; e que cada vez haxa unha 
maior concienciación social que ga-
ranta a maior calidade de vida das 
familias.
Nun primeiro termo, e no ámbito dos 
recursos, Feijóo afirmou que “se che-
gará a un total de 22.316 prazas de 
garderías sostidas con fondos públi-
cos para o próximo curso 2016-2017. 
“Isto supón 1.871 novas prazas finan-
ciadas con fondos públicos, é dicir, un 
9% máis de prazas o próximo curso 
que o curso actual. E, supón tamén 
que Galicia supere a ratio recomen-
dada pola UE que estaba no 33%, si-
tuándonos no 37,3%”, aseverou.
Estas prazas estarán á disposición da 
poboación a través das escolas infan-
tís de 0 a 3 anos, nas que se inclúen 

a rede de escolas infantís dependente 
da Administración autonómica, que 
oferta 9.700 prazas en 166 centros; 
as 119 escolas infantís e puntos de 
atención á infancia de titularidade 
dos concellos nos que a Xunta con-
tribúe ao seu financiamento; as 424 
prazas concertadas en 23 centros pri-
vados; e as preto de 2.700 prazas nos 
47 centros educativos dependentes 
de entidades de iniciativa social.
Así mesmo, o titular da Xunta afir-
mou que se porá tamén en funciona-
mento o Bono concilia, un programa 
de axudas económicas directas ás fa-
milias para colaborar no pago dunha 
praza de escola infantil naqueles ca-
sos que non a consigan nunha escola 
ou nun centro financiado con fondos 
públicos, ou que residan nunha lo-
calidade na que non existen prazas 
públicas. E do que se poderán benefi-
ciar arredor de 2.400 familias.
Feijóo destacou ademais a posta en 
marcha de novos recursos e liñas de 
financiamento como o servizo de axu-
da no fogar infantil e o Bono coidado, 
as casas niño na contorna rural e es-
colas infantís en contornos empresa-
riais.

SONIA RODRÍGUEZ-CAMPOS, INAUGUROU UN CURSO MONOGRÁFICO SOBRE 
OS NOVOS FONDOS EUROPEOS E A SÚA EXECUCIÓN EN ESPAÑA
A directora da EGAP, Sonia 
Rodríguez-Campos, inau-
gurou o curso monográfico 
Os novos fondos europeos e 
a súa execución en España, 
que durante dous días reúne 
en Santiago de Compostela 
a destacados representantes 
da Comisión Europea, Admi-
nistración do Estado e Xunta 
de Galicia, xuíces e expertos 
en Dereito Administrativo. 
Neste curso, ao que asisten 
preto de 200 persoas, os par-
ticipantes analizarán o novo 
marco normativo dos fondos 
comunitarios para o período 
2014-2020, a distribución de 
competencias entre as dis-
tintas administracións pú-
blicas -europea, estatal ou 
autonómica-, a funcionalida-
de dos contratos administra-
tivos e das subvencións como 
instrumentos de execución e 

a repercusión destes fondos 
na Comunidade galega.
Na inauguración, a directora 
da EGAP sinalou que a nova 
orientación dos fondos euro-
peos ofrece a Galicia “unha 
oportunidade única de des-
pegue económico que debe-
mos aproveitar para ache-
garnos ás economías máis 
avanzadas”. 
Rodríguez-Campos lembrou 
que no novo período de finan-
ciamento comunitario, 2014-
2020, Galicia reterá máis 
do 80 por cento dos fondos 
concedidos no período ante-
rior grazas a un tratamento 
especial concedido polo feito 
de abandonar por primeira 
vez o grupo de rexións me-
nos desenvolvidas. “A partir 
de 2020, este importe redu-
cirase previsiblemente dun 
xeito significativo, polo que 

é importante aproveitar ao 
máximo a execución destes 
fondos”, apuntou. 
Durante a súa interven-
ción, a directora de EGAP 
destacou a importancia da 
información e a formación 
sobre as novidades da nova 
regulación e a implementa-
ción dos fondos comunitarios 
no período de programación 
2014-2020. “Este curso con-
tribuirá a un mellor aprovei-
tamento dos investimentos, 
conseguindo impulsar a com-
petitividade e a innovación 
dentro da nosa comunidade”.  
No acto de inauguración ta-
mén participou o director do 
curso e profesor de Dereito 
Administrativo da UNED, 
Jesús Fuentetaja Pastor, 
que destacou a importancia 
das novidades que incorpora 
o paquete normativo euro-

peo, que garante un mellor e 
correcto uso dos fondos me-
diante mecanismos de con-
trol e supervisión por parte 
da UE, sen obstaculizar os 
obxectivos e prioridades des-
tes fondos. “Hai unha madu-
ración de carácter normativo 
respecto a lexislación ante-
rior”, afirmou.
A sesión incluiu relatorios 
sobre os retos na xestión 
dos fondos da UE para os 
estados membros, facendo 
especial fincapé no Fondo 
Europeo de Desenvolvemen-
to Rexional (FEDER) e o 
Fondo Social Europeo (FSE), 
a xestión compartida entre 
as distintas administracións 
e a execución dos fondos en 
España.
O curso continuou venres 
coa participación de Guzmán 
García, da Unidade Admi-

nistradora do Fondo Social 
Europeo, que falou sobre os 
programas e proxectos como 
marco político estratéxico 
dos fondos europeos. 
Os contratos administrati-
vos como instrumentos de 
execución dos fondos euro-
peos será o tema do relato-
rio do xuíz do Contencioso-
Administrativo e membro da 
Rede Xudicial de Especialis-
tas en Dereito Europeo, Da-
vid Ordoñez Solís.
Posteriormente, interviu 
Ana Belén Sanz Trigo, do 
Fondo Social Europeo, co re-
latorio sobre as subvencións 
como instrumentos de execu-
ción dos fondos europeos. Por 
último, o subdirector xeral 
de planificación da Conselle-
ría de Facenda, Ángel Luis 
Tarrío Tobar, falará sobre os 
fondos europeos en Galicia.

FEIJÓO SALIENTA O LUGAR PRIORITARIO QUE OCUPA A SANIDADE PÚBLICA NO 
SISTEMA DE FINANCIAMENTO DAS COMUNIDADES AUTÓNOMAS
Pon en valor o esforzo realizado polas administracións públicas nos anos máis difíciles da crise para que 
hoxe a sanidade pública en España siga sendo recoñecida como “unha das mellores de Europa”
O presidente do Goberno ga-
lego, Alberto Núñez Feijóo, 
lembrou o lugar prioritario 
que ocupa a sanidade pú-
blica no sistema de finan-
ciamento das comunidades 
autónomas e, nese sentido, 
recoñeceu o esforzo que leva 
realizado Galicia no tocan-
te ao control do déficit para 
manter un servizo sanitario 
público equitativo e de cali-
dade.
O mandatario galego par-

ticipou na inauguración do 
XII Congreso da Asociación 
Nacional de Informadores 
da Saúde (ANIS), onde puxo 
en valor o traballo realizado 
polas administracións pú-
blicas nos anos máis difíci-
les da crise para que hoxe a 
sanidade pública en España 
siga sendo recoñecida como 
“unha das mellores de Euro-
pa”.
Feijóo considerou a sanidade 
como “o servizo público por 

excelencia”, e resaltou que 
para unha Comunidade o seu 
mantemento supón arredor 
do 40% do gasto público. Por 
iso, destacou a importancia 
do cumprimento do déficit 
para sustentar a capacidade 
das administracións de se-
guir atendendo os servizos 
públicos e as obrigas, por 
exemplo, coas farmacias.
O titular do Goberno galego 
puxo tamén de relevo o es-
forzo investidor da Xunta, 

incluso nos anos de recesión, 
para ampliar e modernizar 
as infraestruturas sanita-
rias en Galicia, coa constru-
ción de máis centros de saú-
de e hospitais. E, na mesma 
liña, referiuse á achega de 80 
millóns de euros que está a 
destinar para renovar a tec-
noloxía sanitaria do Sergas, 
incorporando por exemplo 
novos aceleradores liñais, 
mamógrafos ou TAC.
“Temos que ser os primeiros 

do mundo en transplantes de 
órganos, en incorporar medi-
das e medios diagnósticos, 
na accesibilidade e equidade 
do sistema, e en garantir o 
seu financiamento e viabili-
dade para as futuras xera-
cións”, remarcou.
Feijóo concluíu agradecendo 
o traballo profesional que 
realizan os informadores da 
saúde a quen instou a defen-
der a información prudente e 
responsable.

INTERIOR E IGUALDADE COLABORAN PARA A PROTECCIÓN DE VÍTIMAS DE 
VIOLENCIA DE XÉNERO
O director xeral de Emerxencias e Interior, Luis Menor, e a secretaria xeral da Igualdade, Susana López Abella, clau-
suraron o XXXVII Curso de unidades de prevención, asistencia e protección das vítimas de violencia de xénero
O director xeral de Emerxen-
cias e Interior, Luis Menor, e 
a secretaria xeral da Igual-
dade, Susana López Abella, 
participaron na clausura do 
XXXVII Curso de unidades 
de prevención, asistencia e 
protección das vítimas de 
violencia de xénero, que se 
celebrou na Agasp.
Luis Menor destacou que o 
curso representa “o paso fi-
nal” dun longo camiño que 
vén percorrendo a Policía 
Autonómica para chegar ao 
obxectivo de participar nas 
tarefas de protección ás víti-
mas de violencia de xénero. 
Un traballo no que, explicou, 
participarán seis equipos es-
pecíficos, un por cada sede 
da UPA, que estarán coor-
dinados pola sede central 
de Santiago e contarán con 
persoal, vehículos e medios 
propios para este importan-
te labor.
Ademais, o director tamén 
salientou a gran acollida do 
curso -onde participa prac-
ticamente a cuarta parte do 
cadro de persoal da UPA- e 
o carácter multidisciplinar 
e colaborativo dos  docentes 
e os contidos do curso, que 
abrangueron asuntos como 
técnicas de comunicación 
coas vítimas, os xulgados 
da violencia de xénero, as 
unidades policiais de pre-

vención ou o Sistema de se-
guimento integral dos casos 
de violencia de xénero, VIO-
GEN, entre outros. 
Segundo explicou Menor, 
o persoal que supere o cur-
so comezará a traballar na 
prevención das mulleres que 
sofren malos tratos, en coor-
dinación coa Xefatura Supe-
rior de Policía de Galicia.
 O obxectivo final, dixo, é 
avanzar na consecución 
dunha policía máis próxima 
ao cidadán e cunha forma-
ción “adaptada as necesida-
des reais e aos problemas da 
cidadanía”. 

Erradicar o maltrato, unha 
cuestión de Estado
Pola súa banda, a titular 
de Igualdade afirmou que a 
violencia machista é un de-
lito “que todos e todas debe-
mos combater” e que a súa 
erradicación é unha priori-
dade para o Goberno galego 
e mesmo “un deber de Esta-
do”.
Por iso, a Xunta conta cun 
sistema de protección e asis-
tencia integral e especializa-
da fronte á violencia machis-
ta. Este sistema organizase 
en torno ás cinco casas de 
acollida que conforman a 

Rede galega de Acollemento, 
o Centro de Emerxencias de 
Vigo (CEMVI) e as vivendas 
de seguridade para vítimas 
de explotación sexual e tra-
ta. 
A estes recursos, que o ano 
pasado atenderon a preto de 
300 persoas, hai que sumar-
lle o Centro de Recuperación 
Integral para Mulleres que 
sofren violencia de xénero, 
o CRI, un centro pioneiro 
en España que o ano pasado 
atendeu a 95 persoas entre 
mulleres e os fillos e fillas 
destas. 
López Abella tamén des-

tacou os 22 dispositivos de 
alarma activos en Galicia 
e as máis de 400 altas que 
houbo o ano pasado no Ser-
vizo Telefónico de Atención e 
Protección para Vítimas de 
Violencia de Xénero (ATEM-
PRO), así como dúas im-
portantes novidades que se 
puxeron en marcha a finais 
de 2015 na loita contra a vio-
lencia machista. 
A primeira foi a sinatura en 
outubro dun convenio co Mi-
nisterio do Interior para in-
tegrar o punto de coordina-
ción das ordes de protección 
de Galicia co sistema de se-
guimento integral nos casos 
de violencia de xénero, VIO-
GEN. Ata o 31 de decembro 
de 2015 activáronse 2.934 
casos en Galicia. 
A segunda novidade foi a 
posta en funcionamento o 
decembro pasado dunha 
aplicación móbil de apoio 
ás vítimas de violencia ma-
chista, “Escapp”; unha app 
que permite acceder ao co-
ñecemento dos recursos 
existentes en Galicia -CIMs, 
comisarías, hospitais, etc.- 
“dunha forma áxil, sinxela, 
intuitiva e gratuíta”. Ade-
mais, segundo explicou a 
secretaria xeral, garante a 
confidencialidade, xa que 
permanece oculta nas iconas 
do teléfono. 

ACTO DE TOMA DE POSESIÓN DA PRESIDENTA E DOS NOVOS MEMBROS 
DO CONSELLO ECONÓMICO E SOCIAL DE GALICIA
Feijóo avoga por converter a recuperación incipiente nunha oportunidade para tomar decisións estratéxi-
cas que fagan crecer a Galicia do 2016 pero coa vista posta na galicia do 2020

O presidente do Goberno ga-
lego, Alberto Núñez Feijóo, 
avogou por converter a recu-
peración incipiente nunha 
oportunidade para tomar de-
cisións estratéxicas que fagan 
crecer a Galicia do 2016 pero 
coa vista posta na Galicia do 
2020 e máis alá. E, nesta liña 
afirmou que é nestes tempos 
onde o Consello Económico e 
Social adquire unha impor-
tancia capital, onde as súas 
recomendacións son máis ne-
cesarias ca nunca.
“Necesitamos unha lexislación 
intelixente e completa, que 
achegue as mellores solucións 
posibles para os problemas 
máis complicados que temos 
que afrontar. E sabemos que 
a mellor forma de chegar a 
ela é escoitando as voces que 
se reúnen aquí”, aseverou, du-
rante o acto de toma de pose-
sión da presidenta e dos novos 
membros do CES.
Sobre este punto, Feijóo lem-
brou que o Consello Econó-

mico e Social leva máis de 
dúas décadas “garantindo 
que a nosa lexislación tente 
ser acorde coa pluralidade do 
noso país”. “Esta institución é 
boa proba de que escoitando a 
todo o mundo é como se pode 
chegar ás mellores solucións. 
Aquí, unha representación do 
noso tecido económico e social 
vela pola calidade da acción de 
Goberno. Cada anteproxecto 
de lei e cada proxecto de de-
creto sobre materias socioeco-
nómicas pasa polo CES, onde 
se enriquece coas achegas dos 
diferentes axentes que o com-
poñen”, dixo.
“Escoitar a voz das organiza-
cións sindicais, da Confedera-
ción de Empresarios, dos re-
presentantes do agro, do mar, 
dos consumidores e das uni-
versidades é a mellor garantía 
de que elaboremos a mellor 
lexislación posible”, abundou.
Ao longo da súa intervención, 
o titular da Xunta incidiu en 
que o Consello Económico e 

Social emite ditames, elabora 
informes e funciona como ór-
gano consultivo, funcións to-
das elas que se poden resumir 
nunha: escoitar. “E esa é unha 
das principais virtudes que 
posúe a súa presidenta”, ase-

gurou, subliñando que Corina 
Porro representa unha actitu-
de que busca puntos de encon-
tro, que pon o aceno nas seme-
llanzas e non nas diferenzas e 
que cre que ningunha opinión 
sobra, senón que todas suman. 

“Este Consello leva moitos 
anos demostrando que, en-
tre galegos, non hai posturas 
irreconciliables. Demostran-
do que, cando hai vontade, se 
pode chegar a acordos”, con-
cluíu.

IGUALDADE REITERA A NECESIDADE DE ACHEGAR Á SOCIEDADE AS 
CONTRIBUCIÓNS DAS MULLERES GALEGAS Á CIENCIA E Á TECNOLOXÍA

A  secretaria xeral da Igual-
dade, Susana López Abella, 
reiterou a necesidade de 
achegar á sociedade as con-
tribucións feitas polas mu-
lleres galegas á ciencia e á 
tecnoloxía.
Susana López Abella, acom-
pañada da vicereitora do 
Campus de Ferrol, Araceli 
Torres Miño, participou  na 
inauguración da Exposición 
de Premiadas Josefa Wonen-
burger, onde lembrou que 

a Xunta creou un premio, o 
Premio María Josefa Wo-
nenburger, para distinguir 
a aquelas mulleres galegas 
con traxectorias notables 
nos eidos das ciencias e da 
tecnoloxía, un compromiso 
asumido por parte do Gober-
no galego dende a Secretaría 
Xeral da Igualdade.
A titular de Igualdade des-
tacou que a visibilización da 
actividade desta muller e do 
seu triunfo é unha combina-

ción gañadora, por iso de-
bese seguir recoñecendo ás 
mulleres científicas de Ga-
licia, mulleres que souberon 
adiantarse ao seu tempo e 
que abriron camiños a moi-
tas outras. Polo que dende 
o Goberno galego considera-
se prioritario incrementar a 
presenza da muller nos ám-
bitos científicos e tecnolóxico 
de Galicia, pois unha maior 
presenza de mulleres na in-
vestigación contribuiría a en-
riquecer a actividade científi-
ca coa achega de novos temas 
e perspectivas. 
A igualdade de oportunida-
des ten que ser o punto de 
partida de todas as persoas, 
o resultado é aquel que cada 
unha se constrúe co seu es-
forzo, co seu traballo e co seu 
talento. E só se favorecemos 
con igual énfase a esixencia, 
o esforzo e a excelencia, nun 
marco de Igualdade de opor-
tunidades, teremos indivi-

dualmente, e a sociedade no 
seu conxunto, máis opcións 
de futuro, rematou a secreta-
ria xeral. 
Posteriormente, a exposición 
pasará polo campus de Ou-
rense, do 27-04 ao 10-05 polo 
campus de Vigo, do 12 ao 26 
de maio; polo campus de Pon-
tevedra, do 30-05 ao 13-06; e 
finalmente estará no campus 
de Santiago do 15 ao 30 de 
xuño.
A primeira premiada co ‘Ma-
ría Josefa Wonenburger’ foi 
Inmaculada Paz Andrade, 
catedrática emérita de Física 
Aplicada da Universidade de 
Santiago; un ano despois, en 
2008, recibiuno María Tere-
sa Miras Portugal, catedrá-
tica de Bioquímica e Bioloxía 
Molecular na Universidade 
Complutense de Madrid; e 
no ano 2009 Marisol Soengas 
González, directora do Grupo 
de Melanoma do Centro Na-
cional de Investigacións On-

colóxicas.
No ano 2010 a premiada foi 
Carmen Navarro Fernández-
Valbuena, xefa do servizo 
de Anatomía Patolóxica no 
Complexo Hospitalario Uni-
versitario de Vigo; en 2011 
foi Ofelia Rey Castelao, cate-
drática de Historia Moderna 
da Universidade de Santiago 
de Compostela; e en 2012 
María Tarsy Carballas Fer-
nández, edafóloga, profesora 
da Universidade de Santiago 
de Compostela e investiga-
dora do Consello Superior de 
Investigacións Científicas. 
En 2013 a galardoada foi 
María José Alonso Fernán-
dez, catedrática de Farmacia 
e Tecnoloxía Farmacéutica 
da USC, e en 2014, a pre-
miada foi a catedrática de 
Enxeñería de Telecomunica-
ción, Carmen García Mateo, 
sendo a última da premidas  
no 2015, a arquitecta Isabel 
Aguirre de Úrcola.

O PROXECTO ARIEM 112 OBTÉN O PREMIO COMO MELLOR INICIATIVA EUROPEA 
DE COOPERACIÓN INTERNACIONAL EN EMERXENCIAS
O proxecto Ariem 112, des-
envolvido pola Axencia Ga-
lega de Emerxencias, xunto 
coa Axencia de Protección 
Civil de Castela e León e a 
Commissâo de Coordenaçâo 
e Desenvolvimento Regional 
do Norte de Portugal, foi re-
coñecido como mellor proxec-
to europeo de Cooperación 
Internacional en materia de 
Emerxencias pola Asociación 
Europea do Número Único 
de Emerxencias (EENA).
O xerente da Axencia Galega 
de Emerxencias, Juan José 
Muñoz Iglesias xunto coa 
Coordinadora da Unidade 
de Cooperación Estratéxi-

ca da CCDR-N de Portugal, 
María Geraldes, recibiron de 
mans de Mladen Vrajtonic, 
Vicepresidente de EENA o 
“Premio de Cooperación In-

ternacional 112”  (112 Outs-
tanding Internacional Coo-
peration Award). A este acto 
tamén asistiron os coordi-
nadores do proxecto ARIEM 

112 e técnicos da Axega, José 
Ángel Someso Anguita e Ma-
ría Honorina Barrio Blanco. 
O Proxecto ARIEM 112 re-
sultou finalista xunto ao 
proxecto presentado polo Mi-
nistry of Security de Bosnia 
e Herzegovina dentro desta 
categoría de cooperación in-
ternacional en materia de 
emerxencias.
Este proxecto europeo per-
mitiu impulsar e promover 
a cooperación e colaboración 
transfronteiriza, acadan-
do así unha mellor resposta 
ante as emerxencias. Fíxose 
unha análise de métodos e 
modelos de xestión nos cen-

tros de atención ás emerxen-
cias 112, establecendo no-
vos protocolos de actuación 
conxunta, así como dotación 
de recursos materiais, infor-
máticos e de comunicacións 
no eido da cooperación trans-
fronteiriza.
Entre todas as administra-
cións implicadas traballouse 
co fin de que os habitantes da 
zona tranfronteiriza estean 
máis seguros e dispoñan dun 
óptimo servizo de xestión e 
de atención das emerxencias, 
e que a fronteira en defini-
tiva, non sexa xa unha liña 
que divida senón que una 
rexións.

A XUNTA APOIA EN BRUXELAS UNHA MAIOR PROTECCIÓN DOS 
CONSUMIDORES DE ENERXÍA
A transición cara mercados de 
enerxía sostibles debe contar 
cos entes rexionais e locais e 
proporcionar aos cidadáns as 
ferramentas axeitadas para 
tomar decisións sobre os seus 
provedores de enerxía. Esta é 
a demanda que o pleno do Co-
mité das Rexións (CdR) ele-
vou á Comisión Europea du-
rante o pleno, no que Galicia 
participa a través do director 
xeral de Relacións Exteriores 
e coa Unión Europea, Jesús 
Gamallo. 
O ditame aprobado, Un novo 
acordo para os consumidores 
de enerxía, elaborado a partir 
dunha comunicación do brazo 
executivo da UE do pasado ve-
rán, destaca a necesidade das 
autoridades locais e rexionais 
de contar con representación 
nos órganos de regulamenta-
ción da enerxía tanto a esca-
la europea como nacional e 
sinala medidas encamiñadas 
a lograr mercados da enerxía 
sostibles e a erradicar a po-
breza enerxética dos fogares. 
Neste senso, a asemblea de 
entes rexionais e locais pide 
que se mellore o acceso dos 
consumidores á información 
e que se cree un instrumento 
de comparación independen-
te que axude aos cidadáns na 
toma de decisións sobre o seu 
provedor de enerxía. 
O CdR aposta, ademais, pola 
creación dunha factura es-

tándar no espazo comunita-
rio, así como pola innovación 
en contadores intelixentes 
sempre co obxectivo da ra-
cionalización do consumo. Do 
mesmo xeito, o texto recalca 
que todas estas medidas de-
ben garantir condicións de 
competencia equitativas para 
os comercializadores de ener-
xía. 
A dispoñibilidade e claridade 
dos datos, un obxectivo para o 
que UE traballa no marco da 
Estratexia do Mercado Úni-
co Dixital, é un eixo funda-
mental do ditame aprobado 
polos representantes locais e 
rexionais, xa que unha boa 
información outorga aos con-
sumidores maior capacidade 
de decisión e alivia a situa-
ción dos fogares con menos 
recursos no acceso á enerxía, 
entendida como un dereito so-
cial fundamental.
Neste senso, a Xunta adoptou 
recentemente o Plan contra 
a pobreza enerxética 2016, 
que axuda ás familias máis 
vulnerables a facer fronte á 
factura da luz e incorpora o 
convenio asinado pola Xun-
ta e as comercializadoras de 
enerxía de Galicia para que o 
goberno autonómico asuma o 
pago de dúas mensualidades 
da factura para evitar o corte 
eléctrico en caso de impago en 
vivendas particulares. 
Protección dos refuxiados nas 

rexións de orixe
Os representantes locais 
aprobaron tamén o ditame 
A protección dos refuxiados 
nas súas rexións de orixe: 
unha nova perspectiva, que 
pon o foco na acollida sostible 
de asilados e na mellora da 
atención nas áreas limítro-
fes aos lugares de conflito e 
nas partes seguras do propio 
país. O texto sinala o acceso 
á educación e ao emprego re-
munerado como factores de 
desenvolvemento local a ter 
en conta tamén para comba-
ter posibles radicalizacións 
relixiosas.
Dereitos de autor e Axenda 
Urbana
Os outros ditames que reci-
biron a luz verde do pleno 
abordan a modernización 
das normas sobre os dereitos 
de autor na que traballa a 
Unión Europea. Os membros 
do CdR aplauden esta revi-
sión pero advirten do perigo 
de abolir o principio de terri-
torialidade dos dereitos de 
autor e os seus efectos para a 
diversidade rexional e cultu-
ral do continente. 
Con vistas ao lanzamento 
da Axenda Urbana da UE, o 
marco operativo das políticas 
urbanas do espazo comunita-
rio, os representantes locais 
e rexionais reclaman que ci-
dades e áreas rurais sexan 
entendidas como comple-

mentarias e que se respecte o 
principio de subsidiariade.  
Política económica
No referente á política eco-
nómica, os membros do CdR 
pronunciáronse sobre a me-
llora da Unión Económica e 
Monetaria (UEM)  proposta 
no informe dos 5 presiden-
tes. O ditame que recibiu luz 
verde do pleno sinala a loita 
contra as disparidades rexio-
nais como fundamental para 
combater as desigualdades 
sociais, fomentar o crecemen-
to, crear emprego e mellorar 
a competitividade e cohesión 
dentro da UEM e a UE. 
Medio ambiente e cambio cli-
mático
As emisións de carbono á 
atmosfera e os seus efectos 
medioambientais, en liña co 
acordado no Cumio do Clima 
de París, centraron outro dos 
ditames aprobados no pleno. 

O pleno pide á UE que, na re-
visión prevista do réxime de 
comercio dos dereitos de emi-
sión logo de 2020, se fixen co-
rrectamente os prezos destes 
dereitos a nivel internacio-
nal. O CdR apoia, ademais, 
medidas en favor do clima 
financiadas con polo menos o 
20% dos fondos procedentes 
das poxas de dereitos. Estas 
medidas deben ser xestiona-
das polas rexións e concellos 
da UE. 
O pleno deu o visto bo ta-
mén a un ditame sobre a 
mellora da notificación e do 
cumprimento da lexislación 
medioambiental, que nun 
70% dos casos asumen as au-
toridades locais e rexionais. A 
asemblea aposta por eliminar 
custes administrativos e por 
poñer en marcha un proce-
demento de notificación máis 
eficiente. 

CUBELA ACADA A CESIÓN DE TERREOS DOS VECIÑOS E DOS COMUNEIROS 
DE VILA DE ARRIBA PARA A MELLORA DO SEU ACCESO
A actuación, que xa conta con permiso de Patrimonio, ten un orzamento de 153.000 euros e executarase ao 
longo do presente exercicio

O alcalde de Cotobade, Jor-
ge Cubela, reuníuse cos ve-
ciños do lugar de Vila de 
Arriba, na parroquia de 
Santa María de Sacos, e 
acadou a cesión dos terreos 
necesarios para a mellora 
e ensanchamento da pista 
municipal que dá acceso a 
este núcleo dende a estra-
da N-541. Ademais de con-
seguir o acordo con todos 
os propietarios afectados, o  
rexedor local tamén conse-

guíu o mesmo compromiso 
da comunidade de montes.
O procedemento negociador 
emprendido polo rexedor lo-
cal verá a luz ao longo desta 
semana, que será cando os 
veciños asinen formalmente 
a cesión da superficie nece-
saria mediante convenios. 
A consecución de todos os 
terreos afectados culmina-
rase un pouco máis adiante 
co último acordo, que será o 
da comunidade de montes 

e que precisa ser refrenda-
do pola súa asamblea. Esta 
sesión, de carácter extraor-
dinario, será convocada po-
los comuneiros neste mes de 
abril.
Tras a adquisición gratuí-
ta dos terreos por parte do 
Concello, a tramitación con-
tinuará o seu proceso  coa  
licitación  da  obra,  que  
favorecerá  o  tráfico  e  a  
seguridade  viaria  dunha  
pista bastante estreita na 

que existen problemas de 
simultaneidade de vehícu-
los e que figura como unha 
das prioridades do goberno 
local.
A actuación, que xa dispón 
do pertinente permiso da 
Dirección Xeral de Patrimo-
nio, consistirá na mellora e 
o ensanchamento dun treito 
duns 1.600 metros que serve 
de acceso ao núcleo de Vila 
de Arriba dende a N-541. A 
obra, de gran calado, conta 

cun orzamento de 153.000 
euros e a previsión do gober-
no cotobadés pasa por exe-
cutala ao longo do presente 
exercicio.
“Quero  agradecer  a  sensi-
bilidade  e  predisposición  
dos  veciños  de  Vila  de  
Arriba,  que  van facilitar os 
terreos necesarios para esta 
obra de xeito desinteresado 
porque entenderon perfec-
tamente que se trata dunha 
necesidade perentoria para 
mellorar o acceso á súa al-
dea”, explicou Cubela, que 
quixo agradecer a predis-
posición que está atopando, 
incluso dende antes de ser 
alcalde, de todos os veciños 
de Cotobade para aportar 
terreos cando é necesario 
acometer algunha infraes-
trutura. “Creo que o pobo de 
Cotobade é o mellor exemplo 
do que debe ser a cidadanía, 
esixente cos seus represen-
tantes e, ao mesmo tempo, 
moi flexible á hora de facer 
aportacións para o interese 
xeral”, concluíu.

CUBELA CONTRAPÓN INFORMES DO MINISTERIO E DE INTERVENCIÓN “ÁS 
INSIDIAS” DO PSOE DA BISBARRA SOBRE AS CONTAS E OS IMPOSTOS
O alcalde revela que o PSOE está a prol da fusión no seu foro interno e que sabe que unha gran 
maioría da cidadanía apoia a unión
O alcalde de Cotobade, Jor-
ge Cubela, replicou hoxe as 
derradeiras declaracións do 
grupo municipal do PSOE, 
nas que solicita unha audi-
toría externa e pon en dúbi-
da  o estado das contas  do 
Concello, calificándoas de 
“unha  nova xeira de menti-
ras coas que trata de boico-
tear o proceso de fusión con 
Cerdedo malia saber que a 
unión de forzas é a mellor 
solución  e a máis apoiada 
polos veciños”. “Os socia-
listas saben que a fusión é 
boa, e no seu foro interno 
están a prol da mesma, pero 
cren, erradamente, que po-
den sacar réditos electorais 
tratando  de  confundir  á  
cidadanía  e  buscando  per-

xudicar  ao  goberno  local  
aínda  que  iso implique  
perxudicar aos veciños de 
Cotobade”, manifestou.
Neste senso, e respecto ás 
cuestións económicas alu-
didas polos socialistas, o al-
calde cotobadés advertíulles 
de que non lles vai consen-
tir que  “sementen dúbidas”  
sobre  o estado  das  contas 
municipais cando é público 
que a contía da débeda mu-
nicipal é cero, segundo cer-
tifica o informe económico 
anual do Ministerio de Ha-
cienda.
“Os concellos  levamos moi-
tos  anos perfectamente 
controlados polo Goberno 
central e as contas de cada 
municipio son públicas. É 

moi fácilmente comprobable  
que  Cotobade é un dos 17 
concellos dos 62 da provin-
cia que non ten débeda, así 
que pídolles que non mintan 
porque perxudican ao conce-
llo ao que representan”, in-
dicou  Cubela,  que  cre  que  
os socialistas  están caen-
do   “o  máis  baixo  posible”  
con  insinuacións  e  insidias  
que  non   se  corresponden  
coa realidade. “Se tivéramos 
problemas económicos  di-
ríano  abertamente e saca-
rían  os datos,  pero como 
saben que non é certo limí-
tanse a sementar dúbidas”, 
manifestou.
Ademais, deixou claro que 
os dous concellos chegan ao 
inicio do proxecto de fusión 

con importantes remanen-
tes de tesorería positivos, 
e cunha única débeda, de 
336.000 euros, por parte do 
Concello de Cerdedo que se 
vai saldar este ano.
O rexedor tamén quixo res-
postar ás acusacións de 
socialistas da bisbarra de 
Pontevedra e da platafor-
ma anti-fusión de que os 
impostos van subir, cando 
menos, ata os máis elevados 
de calquera dos dous mu-
nicipios. Para elo, Cubela 
respaldouse nun informe 
do Departamento de Inter-
vención Municipal, no que 
se apunta que a normativa 
non esixe unha suba fiscal 
ata o nivel do Concello que 
teña  os tributos máis ele-

vados.  “Non se alude a un 
incremento do esforzo fiscal 
dos contribuíntes, unica-
mente se alude ás variables 
que se terán en conta para 
a determinación do cálculo 
de participación nos tribu-
tos do Estado”, di o informe,  
que engade  que o coeficien-
te aumentarase alomenos 
nun 0,10 e repercutirá nuns 
maiores ingresos.
Así,  o  alcalde  quixo  deixar  
ben  claro  que,  ante  o  in-
cremento  dos  recursos  eco-
nómicos procedentes do Es-
tado  e a Xunta,  os impostos 
do novo concello  “tenderán 
á baixa,  tal e como dixemos, 
e como sucede en Oza-Cesu-
ras, onde a taxa de recollida  
de lixou diminuíu un 32%”.

ANDRÉS DÍAZ REDUCE A DEUDA DO CONCELLO A 700.000 EUROS
Salientou o informe de Intervención sobre a liquidación do orzamento de 2015 que confirma a solvencia do 
Concello cun alto cumprimento sobre o que marca o Ministerio de Hacienda e un remanente de tesourería 
importante

A dación de conta da liquida-
ción do orzamento de 2015 e 
o informe de Intervención 
sobre a loita contra a moro-
sidade do cuarto trimestre 
marcaron a celebración do 
Pleno da Corporación Muni-
cipal de Ponte Caldelas no 
que se aprobou a ahesión do 
Concello á Rede de Cidades 
Amigas dos Nenos, o conve-
nio de colaboración coa De-
putación para a recollida de 
vehículos abandoados, así 
como a declaración de espe-
cial interese municipal por 
concorrer circunstancias 
de fomento de emprego do 
proxecto modificado da con-
serveira Orbe o que supón 
unha bonificación á empre-
sa do 50% no Imposto sobre 
Construcións, Instalacións 
e Obras (ICIO).
 O alcalde Andrés Díaz deu 
conta diante do Pleno da li-
quidación do orzamento do 
2015 e do Informe de Inter-
vención sobre as medidas de 
loita contra a morosidade 
que permiten asegurar que 
o Concello de Ponte Calde-
las rebaixará a súa débeda 
a finais do presente exercizo 
por debaixo dos 700.000 eu-
ros correxindo unha débeda 
pública herdada do anterior 
goberno de 1.226.000 euros.
 O alcalde salientou que 
o informe certifica que se 
cumpren sobradamente os 
ratios marcados polo Minis-
terio de Hacienda e unha 
estabilidade orzamentaria 
que permite o pagamento 
medio a proveedores de 15 
días unha vez que os servi-
cios técnicos se cercioran e 
dan o visto e prace ao abono 
da factura por correspon-
derse co contratado.
 Segundo explicou o alcalde, 
“o esforzo de contención no 
gasto e na inversión eficien-
te dos recursos económicos 
do Concello nos últimos 6 
meses permitiunos ter un 
remanente de tesourería 
moi importante así como 
cumprir coa regra de gasto 
que nos alonxou de ter que 
sermos intervidos polo Mi-
nisterio de Hacienda e ver-
nos sometidos a un Plan de 
Axuste Económico-financei-

ro cunha esixencias moi es-
trictas, con informes trimes-
trais de Intervención sobre 
o seu cumprimento e poñen-
do en risco a nosa propia 
autonomía administrativa. 
Afortunadamente pudemos 
endereitar o rumbo do barco 
que nos levaba contra as pe-
dras e poder presentar unha 
xestión eficiente e saneada”, 
dixo Andrés Díaz.

 “Outra proba da nosa boa 
situación financeira é que 
ao ter liquidez permítese-
nos, de xeito habitual, acur-
tar os prazos de pagamento 
a proveedores e así apróba-
se o pago de facturas cada 
15 días, e non como antes 
que se facía cada mes, co cal 
aqules pequenos e medianos 
comerciantes ou emprende-
dores que surten de bens ou 
servizos ao Concello cobran 
nun prazo máis que razoa-
ble dando unha nova imaxe 
con maior garantías, serios, 
estrictos e rigurosos do que 
había antes, froito dun fun-
cionamento e xestión moito 
máis responsable”.
 Entre os acordos aproba-
dos por unanimidade polos 
membros da Corporación fi-
guran a decisión de aherirse 
á Rede de Cidades Amigas 

dos Nenos, promovida pola 
Deputación de Pontevedra, 
así como a renovación do 
convenio de colaboración co 
organismo provincial para a 
recollida de vehículos aban-
doados na vía pública.
 RANDSTAD INICIARÁ O 
PROCESO DE CONTRA-
TACIÓN DE 50 MULLE-
RES DE PONTE CALDE-
LAS PARA ORBE NESTE 

MES DE ABRIL
 Tamén saiu adiante co 
apoio de tódolos concellei-
ros a declaración de espe-
cial interese municipal por 
concorrer circunstancias 
de fomento de emprego do 
proxecto modificado da con-
serveira Orbe o que supón 
unha bonificación á empre-
sa do 50% no Imposto sobre 
Construcións, Instalacións 
e Obras (ICIO). Esta deci-
sión é continuación da rea-
lizada hai uns meses con 
motivo do acordo que per-
mitirá que máis de medio 
cento de mulleres, todas 
elas empadroadas en Ponte 
Caldelas, podan formar ser 
contratadas e formar parte 
da plantilla desta factoría, 
tal e como negociou no seu 
día o alcalde de Ponte Cal-
delas, Andrés Díaz.

 Aproveitando esta decla-
ración, o alcalde anunciou 
que o proceso de selección 
dese persoal afrontarase 
neste mes de abril e farase 
no Centro Cultural a car-
go de técnicos da empresa 
de traballo temporal (ETT) 
Randstad, de cuxo proceso 
o Concello estará ao mar-
xe, pero vixiante para que 
as candidatas seleccionadas 

cumpran co compromiso de 
que sexan residentes, con 
antigüidade, no municipio 
de Ponte Caldelas.
 XIMNASIO E COMEDOR 
PARA O COLEXIO DA REI-
GOSA
 O cambio de adscrición 
dunha partida orzamenta-
ria adscrita ao “cheque da 
Deputación” prevista para 
obras no colexio da Reigo-
sa, tendentes a completar o 
investimento que debe aco-
meter a Consellería de Edu-
cación para construir un 
novo ximnasio e un comedor 
xerou un intercambio de in-
tervencións no Pleno entre 
o voceiro do PPdeG, Ricardo 
Castro, e o de AVP, Alfonso 
Gutiérrez, ao insinuar o edil 
popular que ese cambio te-
ría incomodado ao líder in-
dependente.

 O alcalde Andrés Díaz cla-
rexou que a modificación 
debeuse a que o secretario 
da Deputación remitiu un 
escrito no que matizaba 
que os cartos do “Cheque 
da Deputación” só se pode-
rían destinar a actuacións 
en cuestións relacionadas 
directamente con competen-
cias ou infraestruturas de 
titularidade municipal, pero 
que o compromiso de todo o 
grupo de goberno, “sobre 
todo de AVP, é reivindicar 
ante a Xunta a construción 
do comedor e o ximnasio xa 
que o esistente é terceiro-
mundista e si eu, como pai, 
tivera o meu fillo no CEIP 
da Reigosa sería o primei-
ro en protestar e pedir que 
se construira. O que suce-
de é que é unha competen-
cia da Xunta e Educación 
é quen ten que autorizar a 
súa construción. Esperemos 
que actúen en xustiza e se 
faga aínda que o Concello 
teña que colaborar econó-
micamente nalgo. Insto aos 
concelleiros do PP a que fa-
len cos seus amigos na Xun-
ta para que, polo ben dos 
cidadáns e sobre todo dos 
nenos da Reigosa, Educa-
ción acceda e colabore a que 
esto sexa unha realidade 
este ano. Para nós, TODO 
O EQUIPO DE GOBERNO, 
É UNHA PRIORIDADE AB-
SOLUTA”, matizou o alcal-
de.
 RECLAMARON EQUIDA-
DE A VICEPRESIDENCIA 
PARA NOVOS PARQUES 
INFANTIS E O ARRANXO 
DO DE CARITEL
 Ao fío desta petición, desde 
o equipo de goberno exorta-
ron tamén aos edís popula-
res a que mediaran ante a 
Xunta para as subvencións 
que se viñan concedendo 
por parte de Vicepresiden-
cia para parques infantís se 
seguiran otorgando ao Con-
cello de Ponte Caldelas para 
poder acometer este tipo de 
infraestruturas en Xustáns, 
no centro da vila e tamén 
arranxar o da Carballeira 
da Chan, en Caritel, que 
agora se atopa precintado 
por motivos de seguridade.

O CONCELLO DE PONTE CALDELAS PROCEDE A PODAR A ALAMEDA DE 
TOURÓN EN CUMPRIMENTO DUNHA PETICIÓN VECIÑAL
Tamén se están levando a cabo accións similares en Vilarchán, Santana, A Insua, CEIP Cordo Boullosa e 
a Alameda de Ponte Caldelas así como en zonas comúns e torreiros das festas

O Concello de Ponte Calde-
las procedeu a realizar labo-
res de poda e conservación 
nas árbores que conforman 
a alameda situada no to-
rreiro das festas de Tourón, 
ao carón do atrio da igrexa 
e que dan realce á casa do 
pobo. Este labor tamén se 
está levando a cabo en Vi-
larchán, Santana, A Insua, 
zonas comúns e torreiros 
das festas, así como a Ala-
meda de Ponte Caldelas e o 
CEIP Cordo Boullosa, para 
evitar posibles situacións 
de perigo para os cativos 
por mor das árbores.
Todos estas actuacións aco-
meteranse a petición de 
distintos colectivos e tamén 

por suxestión veciñal feita 
ante o Concello de Ponte 
Caldelas co fin de preservar 
o ornato e a seguridade das 
zonas arboradas públicas 
existentes no municipio.
Por outra banda, sinalar 
que os operarios municipais 
procederon á recollida dos 
restos vexetais resultantes 
da poda co fin de ser trata-
dos axeitadamente e ser re-
tirados do torreiro das fes-
tas de Tourón.
O alcalde de Ponte Calde-
las, Andrés Díaz, manifes-
tou que con esta actuación 
se da cumprimento a unha 
das peticións feitas polos 
veciños de Tourón nunha 
asemblea parroquial cele-

brada hai meses nos que se 
recolleu diversas suxeren-
cias e propostas dos asisten-
tes co fin de mellora-la cali-
dade de vida dos habitantes 
da zona.
Andrés Díaz indicou que a 
participación nestes traba-
llos dos operarios munici-
pais abaratan sustancial-
mente os labores a realizar 
para a conservación e ornato 
desta emblemática alameda 
de Tourón composta funda-
mentalmente por frondosos 
falso-plátanos que precisan 
dunha atención periódica 
para evitar un crecemento 
desproporcionado e unha 
salubridade do especímen 
axeitada

ACTUACIÓNS EN REGODOBARCO
O alcalde de Ponte Caldelas, An-
drés Díaz, comprobou a marcha 
das obras que se están acometer 
no lugar de Regodobargo e que 
foron recollidas nunha asemblea 
veciñal realizada para coñecer as 
necesidades dos residentes nesta 
zona. Os operarios municipais 
están rematando de arranxar un 
pequeno local de uso veciñal onde 
ensaian os membros das canta-
reiras de Regodobargo que sufría 
graves problemas de humidade e 
de entrada de auga.
 O Concello procedeu a facer la-
bores de saneamento exterior do 
habitáculo cunha canlización ex-
terior para derivar as augas plu-
viais que se filtraban na constru-
ción. Tamén renovaron o cadro 
eléctrico e botáronlle unha nova 
cuberta e piso facéndoo moito 
máis habitable e en condicións de 
uso do que carecían.
 Tamén en resposta ás peticións 
veciñais, o alcalde de Ponte Cal-
delas e o xefe de Obras comproba-

ron os traballos para realizar un 
peche perimetral de seguridade 
no parque infantil existente en 
Regodobargo e reparar algún dos 
xogos alí esistentes que se des-
prendera da súa anclaxe orixinal. 
Ademais o alcalde explora cos re-
sidentes na zona coa posiblidade 
de ubicar nun céntrico espazo pú-
blico un banco para uso das per-
soas maiores que soen xuntarse 
nas tardes-noites do verán a falar 
e que non teñen un lugar axeita-
do para descansar.
 Finalmente, o alcalde comprobou 
tamén as obras de rehabilitación 
que se están a facer nunha fonte 
e nunha antiga poza de rego que 
se atopoban en moi mal estado 
e que están sendo sometidas a 
un proceso de restauración por 
parte dos operarios municipais, 
tal e como solicitaran tamén os 
veciños nesa asemblea realizada 
para coñecer as necesidades e pe-
ticións dos residentes en Regodo-
bargo.

ALUMNOS DE A REIGOSA PARTICIPAN 
NA ÁREA ARQUEOLÓXICA DE TOURÓN

Alumnos do CEIP de A Reigosa acom-
pañados polos seus mestres e o alcalde 
de Ponte Caldelas, Andrés Díaz, par-
ticiparon nun proxecto de Normaliza-
ción Lingüística e nunha prantación 
de árbores autóctonas levado a cabo na 
área arqueolóxica de Tourón.
Os alumnos de quinto participaron na 
elaboración dunha unidade didáctica 
sobre a arte rupestre e os petróglifos 
concentrados na área arqueolóxica de 
Tourón que será intercambiada con 
outro traballo similar que farán os es-
colares do CEIP do concello veciño de 
Fornelos de Montes.
Á súa chegada xa lles agardaba o al-
calde de Ponte Caldelas, Andrés Díaz, 
e unha técnico encargada das visitas 
guiadas á área arqueolóxica quen lles 
servio de orientadora sobre as distin-
tas composicións pétreas existentes na 
zona que foron percorrendo na compa-
ña dos seus mestres.
PROXECTO ECOLÓXICO

Por outra banda, os máis cativos pro-
tagonizaron unha pequena excursión 
a pé desde a aula de interpretación 
da área arqueolóxica ata a explanada 
onde se atopan unhas figuras de ferro 
alegóricas dos antigos cervos que na 
época castrexa poboaban os montes de 
Tourón.
Nas inmediacións desa zona agardába-
nos uns operarios municipais cos bura-
cos feitos xa na terra e cunha escolla de 
especies arbóreas autóctonas que foron 
prantadas polos cativos con axuda dos 
mestres, o alcalde e os propios traba-
lladores do concello.
A experiencia vital serviu tamén aos 
cativos para coñecer como se alimen-
tan as prantas, as súas partes e o ciclo 
vital ao tempo que se sensibilizaban co 
coidado do medioambiente e da propia 
área arqueolóxica de Tourón, lugar ex-
traordinario para coñecer a arte rupes-
tre e a cultura dos habitantes na época 
dos petróglifos

ANDRÉS DÍAZ PROPÓN A CUBELA SOLICITAR CONXUNTANTEMENTE 
DA DEPUTACIÓN UN ESTUDO SOBRE A POSIBLE FUSIÓN ENTRE PONTE 
CALDELAS E COTOBADE
O alcalde de Ponte Caldelas, 
Andrés Díaz Sobral, ofrece 
ao seu colega de Cotobade, 
Jorge Cubela, a posibilida-
de de encargar un estudo 
técnico, elaborado co máxi-
mo rigor e credibilidade, so-
bre o que moitos consideran 
“a fusión natural” entre os 
muncipios da contorna, ou 
sexa, a unión entre Ponte 
Caldelas e Cotobade. Díaz 
considera que debe ser a 
Deputación, como institu-
ción competente para emitir 
o informe previo vinculante 
previsto na lexislación gale-
ga, quen debe elaborar ese 
estudo en colaboración cos 
dous municipios.
O rexedor caldelán consi-
dera que se Cubela rexeita 
esta oferta estará a demos-
trar que non lle interesa o 
mellor para os veciños, se-
nón unicamente redefinir o 
mapa electoral do Partido 

Popular de cara as próxi-
mas eleccións municipais 
diante da perspectiva máis 
que probable da xubilación 
na política activa do alcalde 
de Cerdedo, Xosé Balseiros.
Díaz lamentou que se pedi-
ra tarde e mal un informe 
a un ex profesor e amigo 
persoal do alcalde Cubela 
para tratar de vestir un ex-
pediente que carece do máis 
elemental rigor administra-
tivo e tramitado como segre-
do de Estado. Falamos de 
encargar un informe serio 
para avaliar o impacto eco-
nómico, pero, sobre todo, a 
prestación de servicios mu-
nicipais e as repercusións 
directas sobre a poboación. 
Defender a unión de Coto-
bade e Cerdedo alegando 
que van recibir pouco máis 
de 300.000 euros adicionais 
ao ano parece ridículo e non 
garante nada. A xente está 

preocupada e con razón. 
“Como alcalde de Ponte Cal-
delas”, remachou, “animo ao 
meu colega de Cotobade a 
que teña a valentía de com-
parar ese escenario cunha 
posible fusión con nós”.
O alcalde caldelán lembra 
que a Unión Europea reco-
menda as fusións munici-
pais para crear entes locais 
de máis de 10.000 habitan-
tes, umbral a partir do cal 
a prestación de servizos ex-
perimenta un abaratamen-
to sustancial. O contrario 
é acumular territorio sen 
chegar á poboación mínima. 
“Por qué contentarse con 
pasar de 5.000 habitantes, 
fusionando dous concellos 
de partidos xudiciais dis-
tintos cando iso significa 
seguir sendo un concello de 
Segunda División no que 
os servizos seguen sen es-
tar garantidos”. “Por que 

non ser ambiciosos sen ne-
cesidade de saír do noso 
partido xudicial”. “Eu creo 
que os veciños preferirían 
o nacemento dun municipio 
de Primeira División e con 
máis de 10.000 habitantes”, 
opinou.
O alcalde do municipio cal-
delán adianta que, en cal-
quera caso, o proceso de 
fusión debería seguir un ca-
lendario claro e transparen-
te, con información puntual 
á veciñanza. Un proceso 
que concluiría xa no próxi-
mo mandato municipal, 
para que os habitantes de 
Ponte Caldelas e Cotobade 
tiveran a posibilidade de re-
frendalo democraticamen-
te nas urnas. Sen prexuíxo 
doutras eventuais fórmulas 
de consulta e participación 
veciñal. “Ou sexa algo total-
mente distinto á chapuza en 
marcha”, concluíu.

“Estou seguro de que os 
veciños de Ponte Caldelas 
entenden estes argumen-
tos, e tamén de que moita 
xente en Cotobade prefire 
aliarse con nós en lugar de 
seguir a Jorge Cubela na 
defensa dos meros intereses 
electorais do PP”, declarou 
Andrés Díaz. O rexedor cal-
delán engadiu que a postu-
ra do  alcalde de Cotobade 
priorizando o arranxo da 
estrada de Caroi a Cerdedo, 
por diante do vial que une 
o seu municipio con Ponte 
Caldelas por Laxoso é unha 
boa proba dese sensentido 
partidista que dá as costas 
á xente. Queda moi bonito 
vir ás xuntanzas coa Pla-
taforma veciñal e declarar 
que hai un apoio institucio-
nal unánime, pero logo hai 
que defender iso mesmo nos 
despachos da Xunta de Ga-
licia.

O CONCELLO DE PONTE CALDELAS TRANSFORMA O VELLO OBRADOIRO 
DE EMPREGO EN DESUSO NUN LOCAL DE ENSAIO PARA OS GRUPOS 
MUSICAIS, AULAS E USOS MÚLTIPLES
O alcalde de Ponte Caldelas, 
Andrés Díaz, acompañado 
polos tenentes de alcalde de 
AVP, Alfonso Gutiérrez, e 
BNG, Lito Muiños, así como 
polo concelleiro nacionalista 
Manolo Barreiro, asistiu á 
inauguración do novo local 
de ensaio que teñen asigna-
do a Banda de Gaita e Baile 
Os Coribantes de Buchaba-
de no antigo e recén remode-
lado obradoiro de emprego 
que se atopaba en desuso.
O equipo de goberno do 
Concello de Ponte Caldelas 
decidiu arranxar estas ins-
talacións ubicadas no ane-
xo do pavillón municipal de 
deportes para que teñan un 
mellor aproveitamente ci-
dadá adicándoo a locais de 
ensaio para os grupos mu-
sicais do municipio, trans-
formando os habitáculos de 
distintos tamaños en aulas 
de usos múltiples e almacén 
que tamén será utilizado 

por Servizos Sociais e per-
soal do Concello.
O presidente de Os Cori-
bantes, Ángel Lale “Lito”, 
agradeceu ao Concello a re-
ceptividade ante as necesi-
dades que presentaba esta 
agrupación de música tradi-
cional e baile que conta con 
máis de medio cento de ne-
nos e nenas, mozos e mozas 
na súa escola adolecía dun 
lugar de ensaio onde poder 
preparar convintemente as 

súas coreografías e tiña que 
simultanear as súas clases 
no Centro Cultural, o CEIP 
Cordo Boullosa e o Insti-
tuto, dun xeito ambulante 
que poñía a esta agrupación 
nunha situación de preca-
riedade absoluta.
Ángel Lale agradeceu a 
comprensión e a colabora-
ción demostrada ao longo 
dos anos polo CEIP Cordo 
Boullosa e o Instituto e con-
siderou que “dispor deste lo-

cal de ensaio e as aulas de 
música vannos permitir dar 
un salto cualitativo que fa-
vorecerá a formación dos ca-
tivos que cada vez en maior 
número se achegan ata a 
nosa escola, que está aberta 
a todo o mundo e de tóda-
las idades a quen lle guste 
a música que nós facemos”, 
indicou.
Pola súa banda o alcalde, 
Andrés Díaz, manifestou 
que a posta en marcha des-

tas instalacións eran unha 
prioridade e unha deman-
da dos grupos musicais que 
existen no municipio e que 
estarán á disposición de 
todos eles. “Pretendemos 
que todos aqueles grupos 
estables que viñan desen-
volvendo o seu labor sigan 
facéndoo en mellores con-
dicións aproveitando estas 
instalacións que non esta-
ban aproveitadas en tódalas 
súas capacidades e que ago-
ra poñemos a disposición da 
cidadanía”.
En canto aos Coribantes de 
Buchabade, Andrés Diaz 
loubou o seu labor e ani-
mounos a seguir inculcan-
do e cultivando o amor por 
Galicia a través da música 
tradicional e do ensino ás 
novas xeracións dos bailes 
e dos instrumentos que for-
man parte da cultural e do 
patrimonio etnográfico do 
noso pobo.

O ALCALDE DA LAMA RECIBE AOS MEMBROS DA PLATAFORMA “NON Á 
FUSIÓN CERDEDO-COTOBADE”
O alcalde da Lama, Jorge Canda 
Martínez, recibiu no seu despacho do 
Consistorio aos membros da Platafor-
ma “Non á fusión Cerdedo-Cotobade” 
quen lle trasladou a súa oposición ao 
proceso iniciado polos seus respec-
tivos municipios, auspiciados pola 
Xunta de Galicia.
Nun ambiente cordial e de diálogo, 
o rexedor da Lama manifestoulles o 
seu parecer favorable á fusión porque 
“non hai outro camiño para garantir 
a prestación axeitada de servizos aos 
veciños que a unión de concellos”.
Jorge Canda confesoulles que el man-
tén unha postura favorable á fusión 
de concellos desde hai moitos anos 
“sempre facendo números, valoran-
dos vos proles é vos contras e tendo 
sempre en conta interésesvos dous 
veciños e, sobre todo, sabendo moi  
ben que servizos vanse garantir con 
lestes procesos porque, ou importante 
é ou benestar dous cidadáns por en-
riba de calquera consideración políti-
ca”, dixo o alcalde da Lama.
Os membros da Plataforma defende-
ron ante o alcalde da Lama que unha 
fusión entre Cotobade e Cerdedo “non 
é ou máis natural posto que a xente 

de Cotobade ten máis relación con 
Ponte Caldelas ou A Lama que con 
Cerdedo e vos veciños deste muni-
cipio viven máis en contacto cos de 
Forcarei ou mesmo A Estrada que 
non con Cotobade. Cremos que esta 
fusión é antinatura”.
Canda manifestoulles que respectaba 
por completo a súa opinión, pero rei-
terou a necesidade de facer un estudo 
en profundidade que teña en conta 
vos parámetros económicos, a eficien-
cia na prestación de servizos e que 
pensase non futuro. “Nós, supoño que 
aos vosos concellos lles pasa igual, 
temos unha poboación moi dispersa 
e envellecida, ou 40% do censo está 
por enriba dous 60 anos de idade, con 
cada vez máis necesidades e obrigas 
á hora de prestar servizos que temos 
que dar resposta e, como dei a Unión 
Europea e moitos outros organismos, 
con concellos de menos de 10.000 ha-
bitantes é moi difícil e non digamos 
xa menos de 5.000. Ou futuro pasa 
pola unión na que teremos que estar 
todos, dun xeito ou doutro. Temos que 
ser conscientes de que non hai outra 
solución. A min ou que me preocupa é 
como queden vos meus veciños, máis 

que con quen me pudera fusionar. 
Ou nome dá entidade restante é ou 
de menos ou importante é garantir 
vos servizos ao menor custo posible e 
cuns impostos vos máis baixos que se 
poida”.
Preguntado polos membros da Pla-
taforma se vería ben unha gusión 
da Lama con Cerdedo-Cotobade, o 
rexedor lamense sinalou que “non 
descarto nada. Non futuro, unha vez 
que se vexa ou funcionamento desa 
fusión, que eu creo que será positiva 
para a xente, iremos cara á unión que 
se considere máis oportuna. Ou que 
está claro é que nós non quedaremos 
abandoados nin á deriva, teremos 
que ir con aqueles concellos que nos 
achegues e cos que nós podamos ta-

mén achegar algo. Temos un polígo-
no industrial, modesto pero que crea 
emprego e fixa poboación e tamén te-
mos vos impostos máis baixos de toda 
a bisbarra e seguirán así polo menos 
durante vos vindeiros catro anos. Nós 
sempre pensamos nos veciños e veci-
ñas da Lama e seguiremos facendoo”, 
respondeu Jorge Canda.
O alcalde da Lama aproveitou a en-
trevista cos membros da Plataforma 
Non á Fusión Cerdedo-Cotobade para 
sinalar que “aquí, no Concello temos 
as portas sempre abertas para reci-
bir a calquera veciño ou, como neste 
caso, plafaforma porque é importante 
que a xente se lle escoite e pódase dia-
logar para buscar ou entendemento, 
se é posible. Ou que non entendo son 
actitudes como por exemplo á dá pre-
sidenta dá Deputación, Carmela Sil-
va, que non recibe nin aos alcaldes. 
Levo 20 anos como alcalde e sempre 
recibín a todo ou mundo e aconséllolle 
humildemente á presidenta dá Depu-
tación que tome nota e que reciba aos 
alcaldes, aínda que sexan dun parti-
do político distinto ao dela, ao igual 
que nós atendemos aos veciños e ta-
mén ás plataformas”.

O CATASTRO RESPONDE AO CONCELLO DA LAMA QUE NON SE PODERÁ 
DEIXAR EXENTAS DO IBI ÁS LEIRAS URBANAS
O xerente do catastro res-
pondeu negativamente á 
petición feita polo Pleno da 
Corporación Municipal da 
Lama no que se lle pedía ao 
organismo de Facenda que 
non se aplicase o IBI-urba-
no nos terreos nas áreas de 
tolerancia dos núcleos urba-
nos que non teñan constru-
cións nin servizos de abas-
tecemento de auga, rede de 
sumidoiros, etc.
A Corporación Municipal 
había aprobado por unani-
midade, o pasado 30 de set-
embro de 2015, unha moción 
presentada polo grupo mu-
nicipal do PSdeG-PSOE, ao 
que se lle uniu na redacción 
final unha transaccional do 
PPdeG, mediante a cal se 
acordaba, entre outras cues-
tións, “trasladar á Xerencia 
do Catastro-Pontevedra 
que a partir do 1/01/2016 
non queden suxeitos ao IBI-
Urbano aqueles terreos que 
se sitúan nas actuais áreas 
de tolerancia dous núcleos 
urbanos existentes que non 

teñan construcións. Esta si-
tuación quedará modificada 
cando se aprobe pola Xunta 
de Galicia un novo PXOM 
para ou concello dá Lama 
de conformidade coa futura 
Lei do Solo de Galicia”.
Na súa argumentación para 
rexeitar a eximente desde 
o 1 de xaneiro deste ano do 
pago do IBI-Urbano nestes 
terreos, a Xerencia do Ca-
tastro en Pontevedra indi-
ca que “en canto apróbese, 
como se cita, a novo PXOM 
para o municipio da Lama 
deberán comunicalo a esta 
Xerencia e será a partir de 
entón cando resulte posi-
ble expor a realización dun 
Procedemento Simplifica-
do de Valoración Colecti-
va (artigo 30 TRLCI) para 
eventual desclasificación de 
chan. Entre tanto se mante-
ñen invariables os valores 
catastrais resultantes da 
aplicación do Relatorio vi-
xente”, indica a Xerencia do 
Catastro de Pontevedra.
Xa durante o Pleno o por-

tavoz municipal do PPdeG, 
Emilio Canda Martínez, 
xa advertira que “o PP xa 
levaba non seu programa 
electoral cara ás pasadas 
eleccións locais a intención 
de modificar ou planeamen-
to municipal, ou actual ten 
data de 1997, para redactar, 
conforme á nova Lei do Solo 
de Galicia, un Plan Xeral 
de Ordenación Municipal 
(PXOM). Este feito solu-
cionaría moitos dous pro-
blemas que xerou a actual 
relatorio de valores xa que, 
por imperativo legal, vos 
núcleos actuais vanse ver 
moi reducidos, non seu só 
urbano, situación que afec-
tará tamén ao que hoxe, nas 
Normas Subsidiarias vixen-
tes, denomínase “Área de 
Tolerancia de Só de Núcleo 
Rural”, terreos situados 
arredor dous núcleos urba-
nos”.
Emilio Canda dicía tamén 
que “a aprobación do Plan 
Xeral ver amparada pola 
Xunta, que se comprome-

teu a elaborar vos novos 
PXOM dúas concellos ga-
legos que conten cunha 
poboación inferior a 5.000 
habitantes, como é ou caso 
dá Lama, nada máis quede 
aprobada a Lei do Solo de 
Galicia. Mentras tanto, ou 
noso grupo municipal, pro-
pón trasladar á Xerencia 
do Catastro que a partir 
do ano 2016 (este incluído) 
non queden suxeitos ao IBI-
Urbano, aqueles terreos 
situados nas actuais áreas 
de tolerancia dous distin-
tos núcleos municipais que 
estean exentos de constru-
cións”.
De todas as maneiras, o al-
calde Jorge Canda lembra 
que unha das súas priorida-
des é dotar ao Concello da 
Lama dun novo Plan Xeral 
que elimine todos estes pro-
blemas para o que solicitou 
xa desde a aprobación da 
nova Lei do Solo de Galicia, 
e que entrou en vigor hai 
escasos días, a colaboración 
da Xunta para comezar coa 

súa redacción canto antes.
A Lama TEN UN IBI MOI 
REDUCIDO E ESE TIPO 
DE LEIRAS CONTAN 
CUNHA BONIFICACIÓN 
DUN 80%
Jorge Canda lembra que as 
parcelas que carecen de ac-
ceso rodado, abastecemento 
de auga, iluminación pú-
blica e saneamento conta 
cunha bonificación do 80% 
sobre o IBI-Urbano mentres 
non se desenvolvan ningun-
ha desta cuestións co que o 
pago que se efectúa por es-
tas leiras é moi reducido xa 
que o Concello tomou esta 
decisión co fin de paliar si-
tuacións discriminatorias 
que se puidesen producir 
dentro do mesmo municipio.
O alcalde da Lama sinalou 
que este problema é común 
a moitos municipios de Ga-
licia e sinalou que o IBI que 
aplica o Concello da Lama 
ten un índice moi reducido 
o que fai que moitas persoas 
paguen menos que antes 
polas súas propiedades.

O TITULAR DA XUNTA VISITOU ESTA MAÑA A ESTACIÓN DE TRATAMENTO 
DE AUGA POTABLE E AS OBRAS DE MELLORA DO ABASTECEMENTO NA 
LAMA E NA PARROQUIA DE ANTAS
Resalta que que Galicia cumpre as condición que esixe Unión Europea sobre o estado das augas e que a 
obra máis importante que se fixo nestes anos foi a depuradora da ría de Vigo, ao que engadiu que “esta-
mos tamén planificando todo o sistema da nova depuradora da ría de Pontevedra”

O presidente do Goberno ga-
lego, Alberto Núñez Feijóo, 
reiterou o compromiso da 
Xunta coa calidade das au-
gas galegas e subliñou que 
“entre o ano 2009 e 2020 te-
remos investidos en Galicia 
case 1800 millóns de euros 
en abastecemento, sanea-
mento e depuración das au-
gas”. “O obxectivo está claro: 
chegar a todos os lugares 
de Galicia e garantir auga 
potable e saneamento nos 
núcleos de poboación supe-
riores a 50 habitantes”, ase-
verou.
Durante a visita esta mañá 
á estación de tratamento de 
auga potable e as obras de 
mellora do abastecemento 
na Lama e na parroquia de 

Antas, Feijóo afirmou que 
estas obras reflicten o com-
promiso do Goberno galego 
en materia de abastecemen-
to, saneamento e de depura-
ción. Non en van, lembrou 
que, só en saneamento, se 
levan investidos máis de 
1.000 millóns de euros desde 
2009 “1.000 millóns que es-
tán empezando a dar resul-
tados e, se en 2009 o 70% da 
auga que consumíamos tiña 
unhas condicións óptimas, 
hoxe é case o 80% da auga 
que consumimos” precisou.
Máis polo miúdo, o titular 
da Xunta lembrou que es-
tes 1.000 millóns de investi-
mentos permitiron realizar 
máis de 350 actuacións -5 
actuacións de saneamento 

cada mes- que  benefician a 
163 concellos. “Máis do 75% 
deses 1.000 millóns desti-
námolos á construción de 
35 novas depuradoras, que 
dan servizo a 1,2 millóns de 
persoas, é dicir, case a meta-
de da poboación galega ten 
unha depuradora nova, cons-
truída entre 2009 e 2016”. 
No que se refire a obras de 
abastecemento, Feijóo ase-
gurou que a cifra investida 
supera os 100 millóns de 
euros; “o que nos permitiu 
levar a cabo máis de 150 ac-
tuacións”, recordou. 
Segundo o presidente da 
Xunta, esta cifra de 1.000 
millóns en saneamento e os 
100 millóns en abastecemen-
to fan que se poida falar de 

“récord histórico de inves-
timento en cinco anos, en 
materia de augas na Comu-
nidade”.
Ao longo da súa intervención, 
Feijóo resaltou que Galicia 
está a cumprir as condicións 
que marca a Unión Europea 
sobre o estado das augas. E, 
neste punto lembrou que a 
obra máis importante que se 
fixo nestes anos foi a depura-
dora da ría de Vigo, “o maior 
investimento da historia da 
Comunidade en depuración 
de augas, que empezará a 
funcionar este ano”, ao que 
engadiu que “estamos tamén 
planificando todo o sistema 
da nova depuradora da ría 
de Pontevedra”.
Despois de afirmar que es-

tas obras suporán “un antes 
e un despois”, Feijóo salien-
tou que cumprir as condición 
que esixe a Unión Europea 
fai posible que a Comunida-
de dispoña de 115 millóns 
de euros procedentes da 
UE, que se inclúen dentro 
do Plan hidrolóxico para a 
Demarcación Galicia-Costa, 
que conta cun orzamento to-
tal de 650 millóns de euros.
O presidente da Xunta con-
cluíu salientando que a esta-
ción de tratamento de auga 
potable e as obras de mellora 
do abastecemento na Lama 
e na parroquia de Antas, 
supuxo un investimento de 
preto de 1,3 millóns de euros 
e dá servizo a preto de 1.500 
habitantes.

A OPOSICIÓN TUMBA OS ORZAMENTOS E BLOQUEA O DESENVOLVEMENTO 
DE MONDARIZ
 O GOBERNO DE MONDARIZ PRESENTA UNHA CUESTIÓN DE CONFIANZA VINCULADA AOS ORZAMENTOS

O Goberno local de Monda-
riz de AporM-PSOE, con-
vocou esta mañá un Ple-
no Extraordinario no que 
presenta “unha cuestión 
de confianza vinculada aos 
Orzamentos”, de cara a con-
seguir un desbloqueo da si-
tuación producida logo que, 
no Pleno do pasado sábado, 
todos os grupos da oposi-
ción votasen en contra da 
proposta de Orzamentos 
municipais presentada polo 
bipartito.

O Goberno mondaricense, 
que segue aberto ao diá-
logo de cara a acadar uns 
orzamentos que permitan 
“afrontar os proxectos de fu-
turo máis urxentes”, asegu-
rou “non entender” a postu-
ra da oposición que tiña nas 
súas mans, dende facía tres 
semanas, o borrador dos or-
zamentos municipais e que 
“en ningunha das reunións 
que se celebraron, propuxe-
ron ningunha mellora, nin 
fixeron ningunha achega 

aos mesmos”.
A proposta da oposición de 
retirar da Orde do Día o 
punto dos orzamentos “para 
negociar sobre os mesmos”, 
o único que conseguiría é 
atrasar a posta en marcha 
dos mesmos.
Se houbera vontade de che-
gar a acordos, asegura o Go-
berno de Mondariz, “unha 
abstención no Pleno, tería 
sido un pequeno xesto como 
demostración de confianza, 
e nos permitiría sentarnos 

o luns a negociar e chegar a 
acordos”, pero un “bloqueo 
como o realizado no Pleno, 
non da garantías de futuro 
para Mondariz”.
O Goberno ten a responsa-
bilidade de asegurar o me-
llor para Mondariz e o me-
llor, afirman AporM-PSOE, 
“e desbloquear a situación 
dada polo rexeitamento 
plenario dos orzamentos”. 
Aínda que aseguran estar 
dispostos a “sentarse a falar 
para acadar acordos”. O Go-

berno bipartito  “convocou 
un Pleno Extraordinario no 
que se presenta unha cues-
tión de confianza vinculada 
aos orzamentos”. 
“Gobernar é máis que un 
xogo”, afirma o Goberno de 
Mondariz, “porque se está a 
falar do futuro do municipio 
e de todos os veciños e veci-
ñas”. Ante unha situación 
“grave” como a creada, “non 
se pode andar con ambigüi-
dades e é o momento de de-
cidir”.

O DEPUTADO DE MOBILIDADE UXÍO BENÍTEZ REUNIUSE CO ALCALDE 
MIGUEL ADOLFO DOMÍNGUEZ
A institución provincial mediará ante Patrimonio para acadar unha solución consensuada para a recuperación do 
contorno do santuario da Franqueira

Os técnicos do departa-
mento de Mobilidade da 
Deputación, dirixidos polo 
deputado Uxío Benítez, 
elaborarán unha proposta 
de mellora integral para a 
estrada provincial que une 
A Cañiza coa A-52. Así o in-
dicou hoxe o propio deputa-
do ao alcalde deste concello 
da comarca da Paradanta 
nunha reunión na que ta-
mén estiveron a directora 
de Mobilidade, Isabel Par-
do de Vera, e o asesor Jesús 
Fole por parte da institu-
ción provincial.
Benítez escoitou as peti-
cións do rexedor e mani-
festou a súa intención de 
que “os técnicos provinciais 
propoñan un tratamento 
xeral de urbanización para 
a EP-5005 solucionando así 
a intersección da vía esta-
tal coa de titularidade pro-
vincial, xa que se trata da 
principal entrada cara ao 
núcleo urbano do munici-
pio”. Así mesmo, o deputa-
do entendeu a necesidade 
de deseñar unha conexión 
peonil nesta vía dende a 
zona do campo de fútbol e 
o cemiterio ata o centro da 
vila, cuestión que tamén se 
recollerá na proposta para 
a estrada. “Esa actuación- 
asegurou- entronca perfec-

tamente co decálogo de cri-
terios de actuación nas vías 
provinciais que aprobou o 
novo goberno provincial e 
que pretende primar a mo-
bilidade dos peóns sobre os 
vehículos a motor”. 
No encontro de traballo ta-
mén se puxo de manifesto a 
complexa rede arterial que 
cruza o casco de A Cañi-
za, con diferentes estradas 
tanto provinciais, autonó-
micas como locais. Benítez 
plantexou a posibilidade de 
que os técnicos da Deputa-

ción poidan asesorar aos 
traballadores do Concello 
na posta en orde desa rede 
viaria, aconsellando incluso 
a redacción dun estudo de 
mobilidade global. Domín-
guez Alfonso solicitou, nes-
te sentido, a realización de 
pequenas propostas para as 
vías provinciais no contor-
no urbano. 
En canto ás obras de me-
llora do contorno do san-
tuario da Franqueira, de-
pendentes da Deputación 
e incluídas no convenio coa 

Secretaría Xeral de Turis-
mo, o deputado provincial 
sinalou que o seu departa-
mento iniciará contactos co 
servizo de Patrimonio da 
Xunta de Galiza para aca-
dar os permisos pertinentes 
e desbloquear a actuación 
de xeito definitivo. “Que-
remos que a solución exe-
cutada sexa tecnicamente 
axeitada, esteticamente do 
gusto de todas as partes e 
cumpra coa filosofía do go-
berno provincial”, sinalou, 
para lembrar que ademais 

de reformar urbanistica-
mente a zona, se incluirán 
melloras de sinalización tu-
rística. Tamén se buscará 
solución para desbloquear 
o proxecto da actuación en 
Ponte das Achas. 
Finalmente, na reunión 
abordáronse outras mello-
ras de seguranza viaria e 
limitación de velocidade 
que o Concello de A Cañiza 
solicitou ao abeiro do Plan 
MOVESE e que se están a 
estudar nestes momentos 
polos técnicos provinciais.

A DEPUTACIÓN DE PONTEVEDRA E O CONCELLO DE AS NEVES COLABORARÁN 
AO LONGO DA LEXISLATURA EN DIVERSOS PROXECTOS
Carmela Silva visitou hoxe a localidade do Condado onde mantivo un encontro co seu alcalde Xosé Manuel 
Rodríguez e o tenente de alcalde Eduardo Mariño

A Presidenta da Deputa-
ción de Pontevedra, Car-
mela Silva, visitou o con-
cello de As Neves onde 
mantivo un encontro co 
alcalde, Xosé Manuel Ro-
dríguez e o seu tenente de 
alcalde, Eduardo Mariño, e 
no que analizaron conxun-
tamente as necesidades do 
municipio e as posibles co-
laboracións.
De feito o alcalde deman-
dou da Presidenta que ao 
longo desta lexislatura se 
podan abordar diversos 
proxectos necesarios para 
o concello como é o pavillón 
municipal, entre outros.
Nun tono moi cordial e tras 
recorrer e saudar a todos os 
funcionarios de o concello, 
ambos mandatarios man-
tiveron unha xuntanza na 
que coincidiron en impul-
sar proxectos que garantan 
a mellor calidade de vida 
dos veciños e veciñas de As 
Neves.
De feito, a Deputación de 

Pontevedra concedeu, den-
tro do Plan Concellos 2016 
a cantidade de 527.156 eu-
ros o que representa un 33 
por cento máis da cantida-
de que o concello de As Ne-
ves recibiu o longo do 2015. 
Nestes primeiros cen días 
deste ano da cantidade to-
tal do Plan Concellos 2016 

o concello de As Neves xa 
ten adxudicado  o 23 por 
cento. A primeira das in-
versións aprobadas foron  
os 114.463 euros para o 
plan de emprego que per-
mitiu a contratación de 19 
traballadores para reforzar 
os servizos municipais. 
As principais obras que o 

concello de As Neves vai a 
realizar ao longo deste ano 
con cargo aos fondos da 
Deputación van ser obras 
para as áreas de reciclaxe; 
conservación e restaura-
ción de varias edificacións 
municipais; reparación 
pista Rodeiro-San Xosé de 
Ribarteme; reparación da 

estrada de Penlas; mello-
ras de eficiencia enerxéti-
ca; ampliación e melloras 
no abastecemento de auga; 
melloras nos camiños de 
Cobalagarto e Pozas; un 
parque infantil na praza 
do concello; e obras en el 
arroio de Lobeiras e Ta-
boexas, entre outras.

PRIMAVERA DE MÚSICA NAS 
NEVES

Despois de recibir a primavera 
embelecendo as súas rúas con flo-
res de crochet, e como xa vén sen-
do costume dende a chegada do 
actual goberno local, As Neves de-
dica a nova estación a unha arte, 
neste caso, a música. E faino, ofre-
cendo de balde unha serie de ac-
tuacións que abranguen un amplo 
abano de xéneros.
O ciclo Primavera de música, 
como nomeou a Concellería de 
Cultura este programa, comezará 
cun Concerto Pop no que a Banda 
de Música Popular de Rubiós in-
terpretará temas dos anos 50, 60,  
70 e  80 acompañada pola voz do  
solista  Enrique Alberto Martínez.  
Na  actuación, que terá  lugar  ás  
20:00  h  deste  domingo  10  de  
abril  no Auditorio Municipal, o 
público poderá escoitar cancións 
de Los Tamara, The Beatles ou 
Michael Jackson, entre outros.
O  seguinte  concerto  será  o  sá-

bado  7  de  maio  ás  21:00  h,  ta-
mén  no  Auditorio Municipal. Nel, 
o grupo De outra margem, inte-
grado por artistas das dúas beiras 
do Miño e do Atlántico, fará unha 
interpretación de música tradicio-
nal galego-portuguesa.
Para desfrutar da terceira das 
catro actuacións que compoñen 
o programa, haberá que acudir á 
Casa da Xuventude o sábado 28 
de maio ás 21:30 h. Nesta oca-
sión, Daniel Rilo presentará Apa-
labrando Tangos, un espectáculo 
musical no que Emilce Rosana 
cantará acompañada polo bando-
neón de Alejandro Szabo.
Coa  canción  de  autor  poñera-
se  fin  ao  programa  da  man  do  
cantautor  Piña,  que realizará a 
presentación do disco Con el paso 
cambiado. Será o domingo 12 de 
xuño ás
21:00 h, desta volta, na Praza 
Maior.

O CONCELLO DAS NEVES AVANZA EN 
NOVAS TECNOLOXÍAS NA XESTIÓN 
ADMINISTRATIVA.
Dende hai unhas semanas o Con-
cello das Neves ven de dar un salto 
cualitativo na xestión administra-
tiva e informática que beneficia a 
veciñanza a través do uso e a inte-
gración da plataforma informática 
Gestiona con outras ferramentas 
como por exemplo o programa do 
padrón de habitantes.
Esta medida inflúe en varios ám-
bitos, como son a xestión ecolóxica 
cun forte aforro de papel, a xestión 
máis áxil ao compartir arquivos e a 
xestión inmediata para evitar espe-
ras por documentación.
Acádase un aforro de papel de alo-
menos un 40% na xestión do Conce-
llo ao usar unha plataforma na que 
se comparten arquivos de acceso 
para tódalas persoas empregadas 
en tarefas adminstrativas. Isto su-
pón evitar copias de documentación 
varias veces para distintos departa-

mentos.
A xestión administrativa é máis áxil 
xa que a plataforma permite compa-
tir arquivos ao instante, modificalos 
e tamén adxuntar novos documen-
tos ao expediente que se trate. Por 
exemplo, se evita o traslado en pa-
pel de documentación dende o edifi-
cio de servizos sociais ata a Casa do 
Concello.
Por último, a inmediatez para a ve-
ciñanza. Os documentos poden ser 
asinados ao instante por quen sexa 
preciso ao momento e incluso a dis-
tancia. Era moi frecuente, ata o de 
agora, que se tivese que esperar por 
un certificado horas ou voltar ao 
día seguinte se o Alcalde tiña que 
ausentarse do Concello. Con este 
sistema informático o Alcalde, entre 
outros pode asinar documentación 
dende o seu teléfono móbil ao
momento.

A DEPUTACIÓN DE PONTEVEDRA E O CONCELLO DE PAZOS DE BORBÉN 
IMPULSARÁN PROXECTOS COMÚNS AO LONGO DA LEXISLATURA
Pazos de Borbén recibe este ano do Plan Concellos preto de 380.000 €, un 11,12% máis que en 2015, dos 
cales máis do 40% está xa adxudicado

Na súa primeira visita ins-
titucional ao Concello de 
Pazos de Borbén, a Presi-
denta da Deputación, Car-
mela Silva, comprometeuse 
co alcalde, Andrés Iglesias, 
e co tenente de alcalde, 
Severino Reguera, a pres-
tar toda a colaboración do 
seu goberno para traballar 
conxuntamente nos proxec-
tos que ten pendentes este 
municipio. 
A Deputación de Pontevedra 
concedeu a Pazos de Bor-
bén, este ano, 379.782,54€ 
do Plan Concellos, é dicir, 
preto de 40.000 € máis que 
en 2015, que o municipio 
poderá destinar a  financiar 
emprego, investimentos, ac-
tividades e gasto corrente.  
Na actualidade, a institu-
ción provincial adxudicou xa 
máis do 40% do importe que 
lle corresponde a Pazos de 
Borbén, é dicir 155.384,48 
€, que o concello está a in-

vestir en gasto corrente, 
eventos deportivos e lúdicos 
e contratación de 20 traba-
lladoras e traballadores. 
Amais, a Presidenta da De-
putación de Pontevedra, 
Carmela Silva, lembrou 
ao alcalde que todos os co-

lectivos sociais, culturais, 
deportivos e de calquera 
índole tamén poden optar 
a subvencións e axudas que 
se tramitan polo sistema de 
libre concorrencia. Neste 
contexto, a Silva recoñeceu 
a dificultade de xestionar os 

escasos recursos dos muni-
cipios máis pequenos e por 
elo avanzou que ademais 
do incremento do Plan Con-
cellos, “estamos a elaborar 
plans de actuación  en to-
das as áreas como deportes, 
turismo, cultura ou política 

social”, sinalou.
No transcorrer da reunión 
de traballo, que se desenvol-
veu nun ambiente de total 
cordialidade, a Presidenta 
da Deputación asinou no li-
bro de honra do concello de 
Pazos de Borbén.

ANDRÉS IGREXAS REÚNESE CO DELEGADO DA XUNTA EN VIGO, IGNACIO 
LOPEZ-CHAVES
O encontro tiña como obxectivo principal solucionar a situación actual do servizo de pediatría

O alcalde de Pazos de Bor-
bén, Andrés Igrexas, reu-
niuse  co Delegado da Xunta 
de Galicia en Vigo, Ignacio 
Lopez-Chaves, para anali-

zar a situación do servizo 
que ofrece o centro de saúde 
do municipio. En particular 
o servizo médico de pedia-
tría, para o cal se solicitou 

unha mellora xa que se con-
sidera o servizo actual como 
insuficiente. 
Durante o encontro, o rexe-
dor municipal expuxo ao 

delegado a situación actual 
do centro de saúde de Pazos 
de Borbén tras as reunións 
mantidas co Sergas. A prin-
cipal solicitude centrouse no 
servizo de pediatría, para o 
que se solicitou un aumento 
do número de días e de ho-
ras que a especialista dedica 
a este centro. Actualmente o 
servizo contempla catro ho-
ras semanais repartidas en 
dous días e atende a máis 
dun centenar de nenos, ten-
do 300 nenos como pacien-
tes potenciais. Debido a esta 
avultada diferencia a solici-
tude centrouse en asegurar 
a presenza da pediatra to-
dos os días da semana, cun 
mínimo de catro horas dia-
rias, para poder garantir un 
adecuado servizo para todos 
os veciños do municipio.
Do mesmo xeito o alcal-
de trasladou ao delegado 

a necesidade de garantir o 
servizo médico cando a ti-
tular atópese en situación 
de baixa laboral ou período 
vacacional mediante unha 
substitución temporal. Xa 
que actualmente non sucede 
desta maneira, ocasionando 
molestias entre a veciñanza 
que se ve obrigada a trasla-
darse.
Por último, o rexedor local 
tamén solicitou a interven-
ción do Delegado da Xunta 
para que leve a cabo a obra 
de ampliación e mellora do 
Centro de Saúde de Pazos 
de Borbén como se acordou 
co Servizo Galego de Saúde. 
Unha actuación que dote 
ao centro de maior ampli-
tude e permita mellorar os 
servizos e as condicións do 
mesmo para adecuarse ás 
crecentes necesidades dos 
veciños.



 // Abril  2016 // 17| Soutomaior |

O CLUB DE PATINAXE SOUTOMAIOR CAMPIONAS GALEGAS DE GRUPOS 
SHOW
 O Campionato  Autonómico 
Segunda Categoría Grupos 
Show, que tivo lugar en Co-
ruña no Palacio de Deportes 
de Riazor , organizado polo 
Club Brincadeira, acolleu 20 
clubs de grupos pequenos, e 
9 clubs de grupos grandes, o 
grupo de patinadoras partici-
pantes do Club Soutomaior, 
formado por Kesia, Carla, 
Samantha, Andrea Bargés, 
Sara, Andrea Fernández, 
Paula Ramallo, Paula Martí-
nez, Candea, Lucía, Ana, Pa-
tricia, Nerea, Malena, María 
Aguión, Talía, Laura, Paula 
Ferreira, María Fernández, 
Noemí, Alba e Sheila, fíxose 
con 2 podios, logrando un 2º 
posto na categoría de grupos 
pequenos e situándose nun 
merecido 1º posto na catego-
ría de grupos grandes.
O Club de Patinaxe Souto-
maior, foi cultivando sucesi-
vos títulos nos últimos anos, 
en diferentes categorías. O 
brillo da posta en escena, a 
soltura e coordinación coa 
que estes grupos represen-

taron a Soutomaior, lograron 
ver recompensado todo o es-
forzo e traballo que as mozas 

e mozos levan día a día, onde 
hai que sinalar o labor incon-
mensurable da súa adestra-

dora Ruth Cameselle e por 
suposto a participación de 
pais e nais; a unificación de 

todos eles é o que fai alcan-
zar estes excelentes resulta-
dos.

A FESTA DÁ OSTRA DE ARCADE RECIBE A MILES DE VISITANTES NO SEU 
XXX EDICIÓN

A XXX Festa dá Ostra de 
Arcade recibiu a miles de vi-
sitantes este fin de semana 
ansiosos por degustar este 
prezado molusco. A pesar de 
que o bo tempo non acompa-
ñou a celebración, o recinto 
portuario mantívose cheo 
desde a apertura das case-
tas. A celebración terminou 

co tradicional pregón, que 
este ano estaba ao cargo do 
actor, Federico Pérez “Josi-
to”.
A celebración gastronómi-
ca, unha das máis impor-
tantes de Galicia e conside-
rada de Interese Turístico 
desde 2002, segue crecendo 
ano tras ano, convertendo á 

localidade costeira de Sou-
tomaior nun fervedoiro de 
xente. No recinto, o molusco 
exaltado ofrecíase, a 6 eu-
ros a ducia, ao natural, en 
escabeche ou en empanada. 
Ademais podíanse adquirir 
botellas de viño albariño por 
8 euros e de ribeiro por 4.
Nesta segunda xornada fes-

tiva as principais formacións 
musicais da localidade, a 
Banda de Música Cultural 
e a Agrupación Artística de 
Arcade, puxeron a sintonía 
nos seus pasacalles durante 
a mañá. Ás 11 horas abrí-
ronse as casetas, despois da 
xornada inaugural do sába-
do que xa reuniu a máis de 
6.000 persoas ao redor das 
recoiro e que rematou cunha 
verbena e a tradicional tira-
da de fogos de artificio.
O pregón comezou ás 13:00 
horas de man do actor Fede-
rico Pérez “Josito”, que des-
atou as risas dos asistentes 
coa súa lista de posibles pre-
goeiros alternativos e coas 
súas reinterpretacións his-
tóricas. Como a súa reinter-
pretación dos primeiros días 
da creación segundo a biblia, 
?O primeiro día Deus fixo a 
terra; o segundo encheuna 
de auga; o terceiro pensou 
que en Galicia non había 
auga suficiente e puxo máis; 

o cuarto creou ao home, a 
muller e a Gayoso, o quinto 
creou o Luar, o sexto creo a 
ostra e o sétimo, cando viu 
todo que todo o creado gustá-
balle, descansou. Pero abu-
rríase e creo a repetición do 
Luar?.
A Festa dá Ostra repercutiu 
notablemente en todo o sec-
tor hostaleiro da zona xa que 
moitos visitantes optaron 
por continuar a exaltación 
gastronómica nos restauran-
tes de Soutomaior, que con 
esta festa dá por iniciada a 
tempada turística.
Acordo para a reciclaxe de 
restos de recoiro
A principal novidade deste 
ano supoñíaa o acordo al-
canzado entre o Concello de 
Soutomaior e os mariscado-
res locais para o aproveita-
mento das cunchas vendidas 
durante a festa para a súa 
utilización en bancos ma-
risqueiros como base para a 
plantación de nova semente.

A CONCELLEIRA DE EDUCACIÓN ACOMPAÑA A ALUMNOS DE SECUNDARIA 
DO PORRIÑO Á EXPOSICIÓN ‘DE CASTELAO AO MAÑÁ. UNHA OLLADA AO 
CÓMIC GALEGO’
A concelleira de Educación, 
Lourdes Moure, acompa-
ñou este xoves a alumnas e 
alumnos d 3º e 4º de Secun-
daria do Colexio ‘Herma-
nos Quiroga’ á súa visita á 
exposición”De Castelao ao 
mañá. Unha ollada ao cómic 
galego”, aberta o pasado 31 
de marzo, coa presenza da 
alcaldesa, Eva García de la 
Torre, e que permanecerá no 
Centro Cultural ata o vin-
deiro día 21. 
A exposición, organizada 
pola Deputación de Ponte-
vedra para celebrar o ‘Ano 
Castelao’, iniciou no Po-
rriño o seu percorrido pola 
provincia con obras de Kiko 
da Silva, José Domingo, Mi-
guelanxo Prado, Mar Abad o 
David Rubín.
A concelleira de Educación 
subliñou que “esta exposi-
ción da a coñecer unha das 

facetas artísticas máis des-
coñecidas de Castelao e ven-
cella a mesma coas obras de 
autores actuais”. “De Cas-
telao ao mañá: unha ollada 
ao cómic galego” céntrase 
na produción do xenial pen-
sador, político, médico, de-
buxante, escritor, escultor 
e pintor, nos primeiros anos 
da súa traxectoria na que foi 
quen de amosar unha mira-
da do mundo do arte coma 
un xeito máis de expresión e 
do propio sentir de Castelao 
quen, por medio do debuxo, 
amosou o seu compromiso 
coa arte e a lingua galega. 
As rapazas e rapaces pui-
deron comprobar que, para 
facer a visita á exposición 
máis completa e accesíbel, 
puideron facer uso do sinal 
QR, ademais de atender ás 
explicacións orais e escritas 
e ás explicacións na lingua-

xe de sinais, cumprindo co 
deber de facer accesíbeis os 
contidos para toas e todos os 
veciños.
Seguindo a solicitude da De-
putación e do Concello, que 
se suma deste xeito á cam-

paña nas Redes Sociais para 
difundir o sinal co que se no-
mea a Castelao na linguaxe 
de sinais, os asistentes fixé-
ronse unha foto “sinalando” 
a Castelao que poden subir 
a Twitter con la etiqueta 

#signaCastelao. 
O sinal consiste en colocar 
os dedos índice e polgar fa-
cendo un círculo sobre un 
dos ollos, referido ás gafas 
redondas que levaba Caste-
lao.

‘XUVENTUDE 
EN VALORES 2016’ 

O Concello do Porriño, en colaboración  cos centros 
de Educación Secundaria IES Pino Manso, IES Ri-
beira do Louro e CPI Ribeira, organiza, dende o vin-
deiro 18 de abril e ata o 8 de xuño, un ciclo de 42 
charlas, obradoiros e cursos formativos  dentro da I 
Edición do Programa “Xuventude en Valores 2016’, 
dirixido a 942 rapazas e rapaces.
Os obxectivos destas iniciativas son: formar ao 
alumnado en valores, actitudes e habilidades so-
ciais que axuden a reducir a aparición de futuras 
condutas de risco, exactamente coñecer  qué tipo de 
valores son os que sustentan e acompañan as con-
dutas saudables.
Eliminar ideas negativas, estereotipos, prexuízos 
acerca doutras razas, culturas ou da homofobia de 
xeito que as alumnas e alumnos de Secundaria co-
ñezan que na nosa sociedade actual, coexisten valo-
res e contravalores, así como modelos de comporta-
mento social.
En base a iso os programas e obradoiros serán os 
seguintes: ‘Non sexas bocachancla’, sobre compor-
tamento nas Redes Sociais; ‘O meu corpo é meu’, 
sexualidade responsábel; ‘Drogas, tabaco e alcohol, 
cómo montamos a festa sen desmontarnos a vida’; ‘A 
dinámica da risa’; ‘Racismo’, tomando coma punto 
de partida a música e o  cine, coa proxección da pelí-
cula ‘Crash’ e, en base a ela, un debate; ‘Igualdade’.
No desenvolvemento deste programa, ten especial 
importancia xerar reflexión e debate de forma par-
ticipativa co alumnado. 

O CONCELLO DO PORRIÑO PREMIADO POLO SEU 
TRABALLO A PROL DO DEPORTE FIMININO DE 
GALICIA
A alcaldesa, Eva García de la Torre, acompa-
ñada polo concelleiro de Deportes, Manuel Ca-
rrera, recollerá o vindeiro día 22 deste mes de 
abril no concello de Allariz o premio que a Aso-
ciación Mulleres Deportistas de Galicia (MU-
DEGA), ven de conceder por segunda vez ao 
Concello do Porriño.
Mudega recoñece a laboura, feita a prol do de-
porte feminino de Galicia por deportistas, ades-
tradoras, xuizas deportivas, clubes e entidades 
públicas, unha distinción que este ano recaeu 
no Concello do Porriño por conquerir a visibi-
lidade do deporte practicado polas mulleres e 
o seu aprecio e coñecemento por toda a socie-
dade.
A alcaldesa sinalou que “este premio pertence 
aos centos de deportistas porriñesas que fan 
que todas as veciñas e veciños nos sintamos 
orgullosos da súa entrega, os seu esforzó e o 
resultado do mesmo que fan do deporte do Po-
rriño unha referencia dentro e fora de Galicia”.
Eva García de la Torre lembrou que cinco 
mulleres dirixen outros tantos clubes locais: 
Araceli Lorenzo, á fronte do Baloncesto Base; 
Raquel Acuña, presidenta do Club de Fútbol 
Pontellas, Eva María Domínguez, do Club de 
Fútbol San Salvador de Budiño, Patricia Diz, 

que rixe o Clube Atletismo Porriño e Mercedes 
Díaz, presidenta da Club Patín Porriño, “todos 
eles punteiros nas súas categorías, dende as 
competicións galegas ata as internacionais e, 
o que é maís importante, referentes na forma-
ción de novas deportistas”.
Froito da laboura dos clubes do Porriño son 
os éxitos de deportistas como a palista Carla 
Pérez, a baloncestista Mónica Jorge, medalla 
de Prata na categoría sub-20 coa Selección 
Española no Europeo de Baloncesto de 2009; 
a triatleta Iria Rodríguez, recente medalla de 
Prata no Campionato de España de Triatlón 
Escolar; a atleta María Martínez, as promesas 
do balonmán, Aitana Santomé, e da ximnasia, 
Mónica Rodríguez, ou unha das máis grandes 
deportistas porriñesas de todos os tempos, Be-
goña Fernández, Medalla de Bronce coa Selec-
ción Española de Balonmán nos pasados Xogos 
Olímpicos de Londres 2012.
Grazas á súa entrega e ao seu talento, dentro 
dunha semana, O Porriño atraerá a mirada de 
todo o deporte español ao acoller a Fase Final 
da Copa da Raiña de Balonmán na cal, duran-
te tres días, competirán as mellores equipos de 
España e moitas das mellores xogadoras euro-
peas, entre elas as porriñesas.

A ALCALDESA DO PORRIÑO COMPROMÉTESE A SOLUCIONAR O 
PROBLEMA DE CALOR DA ESCOLA INFANTIL DE DOANTES

A alcaldesa, Eva García de 
la Torre, xunto coas con-
celleiras de Benestar, So-
ledad Girón, e Educación, 
Lourdes Moure, visitou este 
xoves a Escola Infantil de 
Doantes para coñecer as ac-
tividades que leva adiante, 
recibir información sobre 

as súas necesidades e fa-
cer entrega da última parte 
dos libros infantís que ven 
de achegar o Concello ás 30 
unidades de Educación In-
fantil do Porriño coincidin-
do co Día Mundial do Libro 
Infantil.
Durante á visita, Eva Gar-

cía de la Torre analizou coa 
directora do centro, Andrea 
Ledo, un dos problemas que 
presenta o mesmo: a calor 
que vai dentro do recinto 
escolar e que afecta á acti-
vidade dos pequenos, en es-
pecial nas aulas con amplas 
cristaleiras. A alcaldesa 

comprometeuse a colocar, 
nos vindeiros días, como 
medida de emerxencia, 
unha toldaxe que mitigue o 
abafe nos días de sol, men-
tres un arquitecto munici-
pal estudará de qué xeito 
é posible facerlle fronte ao 
problema de acumulación 

que está a producirse na 
parte superior do inmoble.
A alcaldesa lembrou que, 
dende hai máis dun ano, 
existía un compromiso do 
anterior equipo da Conse-
llería de Benestar para ac-
tuar nesta Escola, maila ao 
cal “dende o Goberno de Ga-
licia, que ten a competencia 
nesta materia, non se fixo 
nada: por elo, a Alcaldía 
vaise a ocupar de dar solu-
ción a esta situación”.
A concelleira de Educación 
salientou que Escola de 
Doantes ten un total de 61 
prazas, 58 para nenas e ne-
nos e 3 máis de emerxencia; 
ademáis, para o curso que 
ven, xa se adxudicaron 40 
prazas para outros tantos 
rapaces do Porriño, selec-
cionadas, “seguindo os cri-
terios fixados”, entre preto 
e 100 solicitudes recibidas 
para optar ás mesmas.
Lourdes Moure sinaló que 
ainda que xa rematou o 
prazo ordinario para a ma-
trícula, haberá dúas convo-
catorias “extraordinarias” 
en setembro e decembro, 
engadindo que, dado que 
se aceptan traslados dende 
outros concellos, veñen de 
aumentar, “de xeito nota-
bel”, as solicitudes envia-
das dende lugares como os 
de Salceda ou Ponteareas.



 // Abril  2016 // 21| Tui / A Guarda|

ATA O 22 DE ABRIL ESTÁ ABERTO O PRAZO PARA PRESENTAR AS SOLICITUDES  
PARA PARTICIPAR XX FEIRA DE ARTESANÍA
O número de participantes estará condicionado ao espazo dispoñible na Ordóñez, e nas prazas do Concello 
e de San Fernando.

O Concello de Tui vén de 
abrir o prazo de presenta-
ción de solicitudes para par-
ticipar na XX Feira de Arte-
sanía que se vai celebrar na 
cidade o sábado 30 de abril 
e o domingo 1 de maio, de 
12 a 22h.  Esta actividade 
é organizada este ano pola 
concellería de Turismo co 
obxectivo promover e difun-
dir a actividade artesá e a 
restauración, así coma para 
apoiar a comercialización 
dos seus produtos. Tamén se 
persegue a dinamización do 
conxunto histórico de Tui, do 
centro comercial aberto e da 
cidade de Tui no eido comer-
cial, social e cultural.   
Os postos de venda situa-
ranse na rúa Ordóñez, e 
nas prazas do Concello e de 
San Fernando. Habilitara-
se amais unha zona para a 

Asociación de Palilleiras do 
Baixo Miño. 
Os artesáns interesados en 
participar deben cubrir o im-
preso de solicitude e envialo, 
xunto a unha breve descri-
ción do material a expor, e o 
D.N.I. ao departamento de 
Turismo antes do 22 de abril.  
Este ano o número de parti-
cipantes virá determinando 
polo espazo dispoñible, coa 
salvidade de que nunca un 
artesán de Tui quedará fóra 
da convocatoria.  Para parti-
cipar cada artesán fará en-
trega de 10 quilos de alimen-
tos no momento da montaxe 
do posto, que serán doados 
a SOS Tomiño-Baixo Miño. 
As bases de participación e 
o impreso de solicitude pode 
obterse no casa do concello 
ou na web www.concellotui.
org.

IMPORTANTE ÉXITO DE PARTICIPACIÓN NA SEGUNDA DAS CHARLAS DO 
CICLO “MANUAL DE INSTRUCIÓNS PARA EDUCAR”
Neste novo encontro, o te-
rapeuta familiar, Esteban 
Figueirido, falou da impor-
tancia de dicir non, da aser-
tividade, das normas e dos 
límites na educación das/os 
fillas/os. Os participantes 
escoitaron e participaron ac-
tivamente, transmitindo as 
súas experiencias e dúbidas.
O martes 29 de marzo, cele-
brouse a segunda das char-
las enmarcadas dentro do 
ciclo “Manual de Instrucións 
para educar” organizadas 
polo Programa de Educa-
ción Familiar e a OMIX do 
Concello da Guarda. Este 
segundo encontro, que leva-
ba por título “Ensinando a 
dicir non”, foi un éxito total 
de participación, superando 
amplamente as expectativas 
da organización. 
Case cen persoas (o dobre 
de participación ca anterior 
cita) acudiron a esta charla 
que celebrouse na Casa dos 
Alonsos, dende ás 19,30 ho-
ras ata preto das 21 horas.

O terapeuta familiar, Este-
ban Figueirido, foi o encar-
gado de guiar esta charla e 
animar aos participantes a 
contar as súas experiencias 
ou preguntar as súas dúbi-
das.
A participación nesta char-
la pon en relevo que a edu-
cación e a forma de educar, 

é un tema que interesa aos 
veciños e veciñas da Guarda 
e o formato participativo e 
práctico deste tipo de activi-
dades atrae ao público polo 
que se espera que nas próxi-
mas charlas continúe o mes-
mo interese.
Seguintes citas
Este ciclo está composto por 

catro charlas. Tras a do mar-
tes, o 26 de abril terá lugar a 
charla que levará por nome 
“Pautas para fomentar a au-
toestima dos fillos e fillas”.
O ciclo de charlas se pecha-
rá o 24 de maio co tema “Do 
berce á adolescencia. Ferra-
mentas útiles con adolescen-
tes”.

O Concello da Guarda que-
re convidar a todos os pais e 
nais, avós e avoas, educado-
res/as e a todos aqueles veci-
ños e veciñas interesados na 
educación a participar nes-
tas charlas e axudar a crear 
un espazo enriquecedor no 
que falar e contar experien-
cias propias.

O TITULAR DA XUNTA VISITA AO NOVO CENTRO DE SAÚDE DE OIA
Asegura que o novo centro de saúde de Oia é o primeiro dos tres que se van poñer en marcha na área 
sanitaria de Vigo, posto que tamén van entrar en funcionamento os centros de Panxón e de Tui

O presidente do Goberno ga-
lego, Alberto Núñez Feijóo, 
destacou o traballo que está 
a realizar a Xunta por refor-
zar a Atención Primaria coa 
posta en marcha ata finais 
de ano de 12 novos centros 
de saúde en Galicia. Durante 
unha visita ao novo Centro 
de Saúde de Oia, Feijóo ase-
verou que o termo ‘atención 
primaria’ non pode nin debe 
significar atención reducida, 
elemental nin de calidade 
inferior; senón atención pri-
meira, primordial. “A Xunta 
cre na Atención Primaria, 
no seu papel vertebrado e no 
seu liderado clínico”, dixo.
Sobre este punto, salientou 
que xunto cos seus traba-
lladores o Goberno galego 
está a constituír grupos de 
traballo coa participación 
dos catro colexios médicos 
e as tres sociedades cientí-
ficas de Atención Primaria 
para mellorar este primeiro 
nivel asistencial. “E estamos 
creando novas categorías 
profesionais como a de en-
fermeira especialista, á que 
poderán acollerse as enfer-
meiras coa especialidade de 
atención familiar e comuni-
taria”, engadiu.
Así mesmo, o titular da Xun-
ta destacou a importancia 
da incorporación ao sistema 
das novas tecnoloxías que 
teñen permitido conectar a 

Atención Primaria coa hos-
pitalaria a través de siste-
mas como a Historia Clínica 
Electrónica, a e-interconsul-
ta e a prescrición electróni-
ca.
Logo de precisar que o prin-
cipal efecto desta medida 
ten o seu reflexo na atención 
ás patoloxías oncolóxicas, 
coa posta en marcha dun 
sistema de vías rápidas des-
de a Atención Primaria para 
aqueles casos nos que puide-
se haber sospeita de padecer 
un cancro; Feijóo afirmou 
que empregar as TIC na 
saúde significa tamén apos-
tar pola telemedicina e por 
evitar ao paciente despraza-
mentos innecesarios. “E iso 
é o que estamos a conseguir 
tamén coa consulta telefó-
nica en Atención Primaria”, 
dixo, precisando que só en 
2015 realizáronse nos cen-
tros de saúde do Sergas case 
2 millóns de consultas tele-
fónicas e o 99% delas foron 
resoltas sen necesidade de 
acudir ao centro.
Reforzar a Atención Prima-
ria significa tamén poten-
ciar a súa capacidade diag-
nóstica, e para iso Feijóo 
destacou a aposta por que os 
médicos de familia teñan un 
maior acceso á realización 
de probas complementarias. 
“E a primeira consecuencia 
de todo isto é que se redu-

ce notablemente o número 
de consultas nos servizos 
de urxencias hospitalarias 
porque, en moitos casos, son 
xa resoltas desde os propios 
PAC”, explicou.
Cunha Atención Primaria 
máis resolutiva, Feijóo des-
tacou ademais que os cen-
tros de saúde están a rea-
lizar máis intervencións de 
cirurxía menor; se están a 
habilitar en moitas áreas 
sanitarias a posibilidade de 

hospitalización directa des-
de a Atención Primaria nas 
unidades de hospitalización 
a domicilio, sen a necesida-
de de que os pacientes pasen 
pola atención hospitalaria; 
e se está a conseguir que a 
derivación hospitalaria des-
de os centros de saúde dimi-
núa. 
Máis centros de saúde e re-
modelación de hospitais
O presidente da Xunta in-
cidiu en que acadar unha 
Atención Primaria máis 
efectiva significa, sobre todo, 
ampliar a rede de centros de 
saúde. E nesta liña, lembrou 
que desde 2009 a Xunta leva 
actuado en 36 centros de 
saúde: 25 novos centros xa 
construídos e 11 reformados.
Máis polo miúdo, precisou 
que este novo centro de saú-
de de Oia é o primeiro dos 
tres que se van poñer en 
marcha na área sanitaria de 
Vigo, posto que se abrirán 
tamén os centros de Paxón e 
de Tui. Son dous dos 12 que 
de aquí ao último trimestre 
do ano comezarán a prestar 
servizo en diversos concellos 
de toda Galicia. 
“Estamos mellorando e re-
formando os hospitais, como 
é o caso do bloque cirúrxico 
do Hospital da Coruña, a 
ampliación do Hospital do 
Salnés, a ampliación do Hos-

pital da Mariña, facendo un 
novo edificio de hospitaliza-
ción na cidade de Ourense 
e empezando o plan direc-
tor do Hospital de Ferrol”, 
abondou, para lembrar que 
o obxectivo é que este ano 
o 70% dos galegos teñan na 
súa área sanitaria un hospi-
tal ou centro de saúde novo 
ou renovado; “e o estamos a 
cumprir”, apostilou.
Por último, e no tocante ao 
novo centro de saúde de Oia, 
subliñou que conta con no-
vas e mellores instalacións: 
2 consultas de medicina xe-
ral, 2 consultas de enferma-
ría, 1 consulta pediátrica, 1 
sala de atención á muller, 1 
sala polivalente e unha área 
de administración e servizos 
comúns. Incorpora tamén 
un novo equipamento tecno-
lóxico –un electrocardiógra-
fo, un espirómetro, un mo-
nitor de presión arterial, un 
doppler vascular, desfibrila-
ciones, e oxímetros de pulso; 
e, ao dispoñer de instrumen-
tos de diagnose e tratamen-
to coa última tecnoloxía, o 
persoal médico poderá rea-
lizar moitos máis programas 
de prevención e promoción 
de saúde, como o Programa 
do neno san, o Programa de 
atención ao paciente crónico 
ou o Control de Tratamento 
con anticoagulantes orais

A XUNTA E O CONCELLO DE OIA COLABORARÁN PARA ADAPTAR O PXOM 
EN TRÁMITE Á NOVA LEI DO SOLO
A secretaria xeral de Ordenación do Territorio e Urbanismo, Encarnación Rivas, reuniuse coa alcaldesa da 
localidade, Cristina Correa

A secretaria xeral de Orde-
nación do Territorio e Urba-
nismo, Encarnación Rivas 
recibiu á alcaldesa de Oia, 
Cristina Correa Pombal, co 
fin de tratar a adaptación 
do PXOM en trámite á nova 
Lei 2/2016 do Solo de Gali-
cia.
A alcaldesa trasladou a de-
cisión municipal de non 
someter o PXOM á conside-
ración do pleno para a súa 
aprobación inicial antes da 
entrada en vigor, o pasado 
día 19 de marzo, da nova 
Lei 2/2016 do Solo de Gali-
cia, o que se traduce en que 
retomarán o traballo feito 
ata o momento, corrixindo 
os erros detectados e dán-
dolle un novo impulso para 
que sexa unha realidade 
durante o actual mandato 
municipal.
A secretaria xeral, Encar-
nación Rivas, comunicou 
que a nova lei 2/2016 do 
Solo de Galicia, simplifica 
e axiliza a tramitación dos 
novos PXOMs ao unificar o 
procedemento urbanístico 
co ambiental, e ao reducir 

de 2 meses a un o prazo do 
que dispón o Instituto de 
Estudos do Territorio para 
facilitar a documentación 
que soliciten os concellos 
para redactar o PXOM.
Rivas Díaz, tamén destacou 

que agora o informe previo 
á aprobación inicial que 
emite a Secretaría Xeral de 
Ordenación do Territorio e 
Urbanismo convértese nun-
ha consulta máis dentro da 
fase tramitación ambiental, 

o que axiliza considerable-
mente os tempos ao concen-
trar as dúas vías que antes 
discorrían paralelas (am-
biental e urbanística) nun 
único procedemento.
A Xunta de Galicia destaca 

o apoio técnico e económico 
a este documento que pla-
nificará o desenvolvemento 
do concello do Baixo Miño, 
para o cal concedeu axu-
das por importe de preto de 
130.000 euros. 

V EDICIÓN DEL CONCURSO GASTRONÓMICO “BAI DE TAPAS”
Baiona quenta motores 
para a V edición do Con-
curso gastronómico “Bai 
de Tapas” que comezará o 
próximo 28 de abril con 28 
establecementos partici-
pantes de Baiona e Sabarís. 
Durante 25 días ofrecerán 
58 tapas diferentes a un pre-
zo de 2 ou 3,50 euros , se se 
combina cun dos viños que 
patrocinan o concurso: Al-
bariño Albanta (D.Ou. Rías 
Baixas), Mencía Vía Impe-
rial (Ribeira Sacra) e o Rio-
xa Solar de Becquer,  que 
pertencen ás Adegas HGA, 
Escudeiro e ao distribuidor 
Disgobe Selección de Viños. 
Os locais participantes son 
os seguintes: A Trastenda, 
Acuarela, Atallo Cervecería, 
Bar Élysées; Bar Kchote, 
Bay One, Bibendum, Boca-
tería Baioca, Café Cerchas, 
Cafetería Anunciada, Cafe-

tería Monterrey, Cervecería 
Rústico, Estación Marítima, 
Xeados Gamela, A Boquería, 
A Crep, A Micro, A Paleta do 
Pintor, Liceo Marítimo de 
Baiona, Mesón Casa Soto, 
Mesón Jamonería Fidalgo, 
Novos Aires, Recuncho Ma-
riñeiro, Restaurante Balnea-
rio, Restaurante O Túnel, 
San Xoán Adega, Taberna A 
de Sabas e Taberna Mendoza. 
Bai de Tapas está organizado 
pola Concellería de Turismo 
de Baiona, en colaboración 
coa Asociación de Comer-
ciantes e Empresarios de 
Baiona (Aceba), e patrocina-
do por Adegas HGA, Adegas 
Escudeiro e o distribuidor 
Disgobe Selección de Viños. 
Máis información: Concelle-
ría de Turismo de Baiona; 986 
38 59 24; turismo@baiona.org
Facebook: https://www.face-
book.com/baidetapasxbaiona



24 // Abril 2016 // | Publicidade |



 // Abril 2016 // 25| Publicidade |

Aldea Labrega 

Monasterio de Armenteira

MEIS
MOITO PORDESCUBRIR

Ruta Pedra da Auga de Meis

O EQUIPO DE GOBERNO DE RIBADUMIA ACUSA A SALOME PEÑA DE 
UTILIZAR A DEMAGOXIA PARA OCULTAR O VOTO EN CONTRA DOS 
ORZAMENTOS MUNICIPAIS.
O equipo de goberno considera que o PP recurre a facerse a víctima con acusacións falsas para evitar que 
se fale da súa falta de propostas concretas ó orzamento
O equipo de goberno do 
Concello de Ribadumia está 
máis que sorprendido diante 
do comunicado presentado 
polo PP no concello e que os 
medios de comunicación re-
collían onte do Partido Po-
pular de Ribadumia sobre o 
Pleno no que se aprobaron os 
orzamentos municipais para 
o presente ano 2016. Nela a 
portavoz do grupo do PP na 
corporación, Salomé Peña, 
calificaba a actitude do alcal-
de de machista e dictatorial.
Para o equipo de goberno 
está actitude da señora Peña 
unicamente pode obedecer 
a un intento burdo de des-
viar a atención para ocultar 
o voto en contra do Partido 
Popular ós orzamentos mu-
nicipais, que incluen unha 
partida de máis de 500.000 
€ para investimentos direc-
tos nas distintas parroquias 
do Concello, para resolver 
moitas das incidencias her-
dadas do anterior goberno 

da Sra. Salomé Peña no sa-
neamento e abastecemen-
to, ou partidas para como a 
destinada ao convenio coa 
igrexa para o arranxo do 
campanario da igrexa de 
Sisán e a mellora do acceso 
e zona de estacionamento 
a igrexa de Barrantes. Or-
zamentos que manteñen o 
investimento en Servizos 
Sociais e incluen partidas 
novidosas como a destinada 
ao fomento da contratación.
   PP non quere explicar-
lle aos veciños que votou 
en contra dese orzamento e 
tampouco que non presentou 
ningunha proposta concreta 
de modificación do mesmo, 
por eso recurre a descalifi-
cacións infundadas e falsas 
sobre a persoa do alcalde.
   É inadmisible que se fale 
de actitude dictatorial cando 
por primeira vez en Riba-
dumia a oposición soubo do 
pleno 2 semanas antes en 
Xunta de Portavoces, tivo 

acceso a proposta do equipo 
de goberno con 10 días de 
antelación e a Comisión de 
Contas celebrouse dous dias 
antes do pleno. En todo este 
proceso o grupo do Partido 
Popular non presentou nin 
unha soa proposta concreta 
para incluir nos orzamentos 
ou crítica aos mesmos, ata o 
mesmo día do pleno. Un ple-
no que se extendeu por máis 
de 3 horas, con apoio gráfico 
e coas partidas totalmen-
te desglosadas para maior 
entendemento tanto da cor-
poración como dos veciños 
presentes, e un pleno no que 
Salome Peña fixo uso do seu 
turno de palabra todo o tem-
po que quixo sen limitación 
algunha. O que non pode a 
señora Peña é pretender im-
pedir que os portavoces de 
IR, Somos Ribadumia e do 
Psoe fagan uso do seu dereito 
a expresarse, nin evitar que 
os concelleiros responsables 
das diferentes áreas dean 

as explicacións necesarias. 
Ademais, hai que recor-
darlle a señora Peña, que 
os portavoces de IR, SR e 
Psoe fixeron uso do mesmo 
numero de turnos de pala-
bra que a portavoz do PP.
Quizais fose iso o que real-
mente molestará aos mem-
bros do PP, o atoparse cun 
orzamento perfectamente 
desglosado e que recollía 
moitas das accións solicita-
das polos veciños e inves-
timentos para resolver as 
incidencias atopadas en dife-
rentes instalacións munici-
pais, como o Centro Social de 
Lois ou o local das mulleres 
rurais. Entón, como ademais 
non se pode falar de alter-
nativas concretas o PP re-
curre a descalificación, pois 
frente as descalificacións 
este equipo de goberno vai a 
por TRANSPARENCIA: Coa 
aprobación dos orzamen-
tos tamén se aprobou unha 
partida para instalar o equi-

po necesario que permita a 
gravación e retransmisión 
dos plenos da corporación e 
así todos os veciños poderán 
comprobar o que se argumen-
ta, o que se vota e o que non. 
Por último, este equipo de 
goberno que mostrar a súa 
indignación polas acusacións 
de machismo, totalmente 
infundadas, verquidas polo 
PP. En ningún caso, ningún 
membro deste equipo de go-
berno usou terminoloxia ou 
fixo declaracións de carac-
ter sexista, nin neste pleno 
nin en ningún outro. Que se 
pretenda descalificar a un 
alcalde e a un equipo e go-
berno acudindo a acusacións 
deste tipo sen ningunha 
xustificación solo serve para 
deixar clara a calidade per-
soal e política dos membros 
do grupo do Partido Popular, 
carentes de calquera tipo de 
ética, e capaces de calquera 
cousa con tal de conseguir 
os seus obxectivos políticos .

MEIS ARRANXA E ACONDICIONA VARIAS DAS SÚAS PARROQUIAS
O concello de Meis vén de aco-
meter varias actuacións dentro 
do municipio, entre as cales 
se atopa a reparación de par-
te dun tramo da súa famosa 
Ruta dá Pedra dá Auga, a cal 
nos pasados temporais  sufriu 
numerosos danos un dos mais 
importantes é a desfeita por 
culpa das riadas dunha pon-
te de paso que estaba situado 
na zona do Muiño de Salcedas 
deixando o camiño totalmente 
intransitable e cortado o seu ac-
ceso, facendo estas reparacións 
conseguiuse desbloquear este 
acceso quedando de novo total-
mente aberto, nesta reparación 
usáronse material acordes ao 
seu contorno.
 As actuacións realizadas na 
parroquia de San Martiño con-
cretamente non lugar de La-
mas consistiron na ampliación 
dúas camiños aos accesos dás 
vivendas, onde os propietarios 

dous terreos cooperaron ceden-
do parte destes, para poder rea-
lizar unha dás obras tan nece-
sarias e permitir desta maneira 
cumprir ou compromiso alcan-
zado polo concello, para a ade-
cuación destas entradas.
Tambien aproveitouse estes 
días para limpar as pistas e cu-
netas nos lugares de Outeiro, 
Luxio e Qintans e tense pre-
visto que se o tempo acompaña 
seguirase con estas actuacións 
noutros moitos puntos do Con-
cello

O EQUIPO DE GOBERNO ACUSA A SALOMÉ PEÑA DE QUERER DANAR A 
IMAXE DOS EMPREGADOS MUNICIPAIS
 Nun comunicado recen-
te, Salomé Peña acusaba ó 
equipo de goberno actual de 
ter en nómina un cargo de 
asesor político. O equipo de 
goberno quere deixar claro 
que isa afirmación é total-
mente falsa.  O concello de 
Ribadumia non ten contra-
tado ningún asesor político.
  O equipo de goberno tivo 
efectivamente que reco-
rrer a traballos de aseso-
ramento externo na área 
de urbanismo,  E tivo que 
facelo por varios moti-
vos, principalmente dous:
Por unha banda para cu-
brir as baixas laborais do 
aparellador municipal, que 
ademais coincidiron en dous 
momentos críticos para o con-
cello, cando había que elabo-
rar as diferentes memorias e 
os proxectos de investemen-
to para presentar aos plans 
de obras da Deputación pro-
vincia e da Xunta de Galicia.
Por outro lado, para poñer o 
traballo ó día. Hai que expli-
car que o departamento téc-
nico nos últimos anos estivo 
totalmente saturado sen que 
o equipo de goberno anterior 
tomara ningún tipo de me-
dida que axudase a aliviar 
esta situación, o que dou pé 
a unha gran cantidade de 
expedientes acumulados, al-
gún dende o 2004,  que tiñan 
o departamento totalmente 

desbordado cando en Xuño 
pasado o novo equipo de go-
berno comezou a traballar.
   Ademais do dito anterior-
mente, a situación na que 
este equipo de goberno se 
encontrou coas diferentes 
instalacións municipais era 
tan defectuosa que obrigou 
a elaborar informes porme-
norizados, ademais de que 
se fixo necesario contar con  
asesoramento profesional 
en diferentes obras, algun-
has en situación complexa, 
como a do ximnasio muni-
cipal ou do campo de fútbol. 
   Este equipo de goberno en-
tende que o departamento 
de urbanismo e obras é pri-
mordial no funcionamento 
municipal, porque ademais 
é o departamento que mais 
actividade ten, polo servi-
zo directo ós veciños que 
ofrece. Por ese motivo se 
fixo un esforzo en reforzar 
esta area e desatascar toda 
acumulación de  traballo 
que había, contratando un 
apoio externo. Non solo íso, 
pois nun primeiro momen-
to houbo outro técnico con-
tratado a través dun plan 
de Deputación, para esa 
mesma area. Que fixeran 
falta tres técnicos nun mo-
mento dado pode dar unha 
idea da cantidade de traba-
llo acumulado que había.
  Hai que remarcar que o 

feito de que contratando a 
esta persoa, o concello afo-
rrou unha importante can-
tidade cartos, pois solo a 
elaboración das memorias e 
proxectos de investimento, 
se se fixera como en anos 
anteriores acudindo de xeito 
puntual a empresas exter-
nas, suporían uns 25.000€, 
o que habería que sumar a 
elaboración de todos os in-
formes técnicos das insta-
lacións municipais. Co cal 
se pode concluír que este 
equipo de goberno, o contra-
tar unha persoa para sacar 
adiante toda esta carga de 
traballo conseguiu un afo-
rro importante. Tal é así 
que as partidas orzamenta-
rias para estes puntos son 
inferiores ás de anos ante-
riores, polo que nin sequera 
se pode dicir que haxa un 
aumento no gasto munici-
pal, se non todo o contrario.
  Este equipo de goberno, en 
todo caso, fixo público tanto 
a contratación do persoal 
para a area de urbanismo, 
como dos seus emolumen-
tos en plenos anteriores, 
e ademais aparecen per-
fectamente recollidos nos 
orzamentos municipais 
aprobados o pasado xoves. 
   O que  non entende este 
equipo de goberno é como 
a señora Peña, que tanto 
presumía de boa xestión, 

permitiu que a situación 
chegara ós extremos nos 
que estaba en xuño do ano 
pasado, cun servizo esca-
so de medios e persoal, e 
acumulando traballo sen 
facer dun xeito alarmante.
   Tampouco se entende que 
se pretenda dar a unha per-
soa contratada para labou-
ras exclusivamente técnicas 
o título de asesor político. 
Usar os empregados muni-
cipais de arma arroxadiza 
contra o equipo de goberno 
excede toda ética e todo sen-
tido da responsabilidade po-
lítica. Dende este equipo de 
goberno temos moi claro en 
política non vale todo, nin po-
demos permitir este tipo de 
afirmacións nin que se acuse 
a traballadores municipais 
deste xeito e nestes termos, 
polo que estudaremos as 
medidas legais oportunas.
Ademais, que quen formule 
esas acusacións sexa preci-
samente o PP  de Ribadumia 
non deixa de ser irónico. Hai 
que recordar que foi o PP 
quen SI tivo neste conce-
llo varios asesores políticos 
contratados a cargo da depu-
tación durante anos, nalgún 
caso con despacho no propio 
concello. Algo recoñecido 
polo propio PP que sen em-
bargo sostivo durante todo o 
tempo que estivo no goberno 
con total descaro. E tamén 

convén recordar que  o PP 
contrataba asesoramento 
legal a membros da súa or-
ganización política e incluso 
concelleiros da corporación 
anterior como se demostrou 
no propio pleno de orzamen-
tos, algo que este equipo de 
goberno esta estudando por 
se fora necesario tomar me-
didas legais.  Ademais, non 
debemos esquecer que a día 
de hoxe os únicos asesores 
políticos coñecidos en Riba-
dumia son Rafael Louzán e 
Luís Serantes, ambos con 
nóminas de case 44.000€ 
anuais, polo que quizais Sa-
lomé Peña antes de facer este 
tipo de acusacións debería 
mirar algo mellor o que ten 
dentro do seu partido, e fa-
cer algún acto de contrición. 
Este equipo de goberno rei-
terase no seu apoio a todos 
os traballadores municipais, 
que fan unha gran labor, e 
insiste en que non vai per-
mitir que ningún político 
do Partido Popular poña en 
dúbida, como xa fixo en di-
versas ocasións, nin a súa 
profesionalidade nin do tra-
ballo que realizan, e moito 
menos que se lles apliquen 
etiquetas como a de “asesor 
político”, e chegados a este 
punto, se o Partido Popu-
lar non rectifica nas súas 
declaracións estudaran-
se outro tipo de medidas.

O CONCELLO DE MARÍN, DISPOSTO A ENTRAR NO PLAN COMPOST DA 
DEPUTACIÓN DE PONTEVEDRA
María Ramallo anunciou hoxe que os técnicos marinenses buscarán o xeito de orientar o novo prego do 
lixo cara a recollida separada de orgánicos

O Concello de Marín está 
disposto a sumarse ao Plan 
Compost Revitaliza da De-
putación de Pontevedra para 
aplicar a compostaxe como 
sistema de tratamento e re-
collida de lixo. Así o indicou 
hoxe a alcaldesa María Ra-
mallo tras unha reunión co 
vicepresidente provincial 
César Mosquera, quen ex-
plicou á rexedora os porme-
nores do plan provincial e 
afondou sobre os beneficios 
económicos e ecolóxicos que 
supón a súa aplicación. 
O vicepresidente provincial 
lembrou que a normativa 
europea obriga ás adminis-
tracións locais no ano 2020 
a preparar para a reciclaxe 
o 50% dos residuos sólidos 
urbanos, algo que non se 
pode acadar de non tratar 
a fracción orgánica da bolsa 
do lixo (restos de comida e 
vexetais). “Nós respectamos 
a autonomía municipal, pero 
apostamos por este sistema 
porque está demostrado con 
éxito noutras localidades 
e é perfectamente asumi-
ble en todos os concellos da 
provincia adaptándoo ás 
súas peculiaridades”, dixo, 
para convidar ao goberno 
local marinense a sumarse 
ao programa provincial. Na 

primeira fase do Plan Com-
post, de feito, o Concello de 
Marín non presentou nin-
gunha solicitude para obter 
os centros de compostaxe co-
munitaria que vai repartir a 
Deputación.
A rexedora marinense expli-
cou que o seu goberno local 
está inmerso na redacción 
do novo prego do contrato do 
lixo, xa que o actual vence 
en xaneiro de 2017. Así, su-
bliñou que lle parece preci-
pitado “pensar nun cambio 
total do sistema actual” para 
aplicar a compostaxe, pero 

destacou que “se houbera 
máis tempo, probablemente 
se adoptaría esa vía”. Neste 
sentido, Ramallo explicou 
que se traballará progresi-
vamente cara a recollida se-
parada dos orgánicos e así se 
demostrará nas condicións 
que se marcarán para a nova 
concesión.
 “Queremos sumarnos á 
compostaxe con experiencias 
non erradas para que a xen-
te as tome en serio. Estamos 
abertos a explorar a solicitu-
de dos centros de composta-
xe comunitaria en vindeiras 

fases do Plan Compost, pero 
temos que ver cal é a respos-
ta dos veciños e ver se algun-
ha iniciativa prende e poder 
solicitar os composteiros se-
gundo as bases e requisitos 
da Deputación”, manifestou 
Ramallo.  
A alcaldesa, que estivo no 
encontro coa concelleira 
de Medio Ambiente, María 
Sanmartín, quería coñecer 
de primeira man diferentes 
cuestións do Plan Compost e 
aclarar dúbidas sobre a posi-
bilidade de adherirse tendo 
en conta as características 

do caso particular do conce-
llo marinense. O vicepresi-
dente Mosquera puxo sobre 
a mesa os datos económicos 
e melloras ambientais, sa-
lientando o aforro económico 
que supón para os concellos 
o poder tratar o45% do lixo 
(parte orgánica do total) no 
mesmo sitio onde se produ-
ce. 
Ante a receptividade da rexe-
dora, o vicepresidente mani-
festou a súa satisfacción e 
destacou que sería “de sumo 
interese” contar co Concello 
de Marín dentro da aposta 
pola compostaxe como siste-
ma alternativo de tratamen-
to de lixo. “Sería moi positivo 
que o eixo Bueu-Marín-Pon-
tevedra traballase na mes-
ma liña para que os veciños, 
de concellos tan próximos e 
cunha implicación tan forte, 
tiveran as mesmas normas”, 
subliñou Mosquera. 
O vicepresidente, así mesmo, 
convidou a María Ramallo 
e aos técnicos locais do seu 
concello a facer as consultas 
que considere pertinentes 
e a traballar en conxunto 
co asesor provincial de resi-
duos, Carlos Pérez, co obxec-
tivo de orientar o novo prego 
do contrato do lixo cara á 
compostaxe. 

ESCENARIOS DA PREHISTORIA
A exposición Escenarios 
da Prehistoria  enmárca-
se dentro da programación 
que o Servizo de Cultura e 
Lingua da Deputación de 
Pontevedra  está achegan-
do ós concellos da provincia 
de Pontevedra. Esta pro-
gramación no presente ano 
xira ó redor da figura de 
Castelao, neste ano dedica-
do á súa figura.
A preocupación de Castelao 
polo noso patrimonio ar-
queolóxico e artístico tivo 
o seu reflexo directo no seu 
álbum As cruces de pedra 
na Galiza, ou nos seus es-
tudos sobre escudos. Na dé-
cada de 1920 participou na 
Sociedad Arqueológica de 

Pontevedra, que nacera o 
século anterior co obxectivo 
de estudar e conservar ele-
mentos do noso patrimonio, 
así como a música e a poesía 
popular. Ó  redor desta idea 
presentamos a exposición 
Escenarios da Prehistoria 
coa que  percorreremos, en-
tre outros,  as mámoas, cas-
tros e petróglifos máis sen-
lleiros da provincia a través 
de fotografías de Federico 
de la Peña.
A exposición esá integrada 
por 37 fotografías, ademais 
de debuxos e paneis expli-
cativos, que en conxunto 
nos darán unha boa mostra 
da riqueza patrimonial da 
nosa provincia

O concello de Marín e o pri-
meiro no que se presenta 
esta exposición na que se 
mostran tres exemplos des-
te patrimonio arqueolóxico 

conservado no territorio do 
concello: O castro da Subi-
dá, Pedrafita de Currás e os 
petroglifos de Mogor.
Posteriormente esta mos-

tra presentarase en Mos 
(14 maio - 4 xuño), Cuntis 
(15 Setembro - 7 outubro) 
e A Guarda -14 outubro - 5 
novembro

TRABALLANDO POLA SUSTENTABILIDADE DAS PRAIAS

Un ano máis, no contexto 
do mantemento do noso sis-
tema de xestión ambiental, 
desde as Concellerías de 
Medio e de Praias estamos 
a traballar na redución dos 
impactos ambientais asocia-
dos ao usufructo das Praias 
do Concello de Marin e na 
mellora dos servizos nestas 
ofrecidos.
No Concello  de Marín cons-
cientes da importancia da 
Sustentabilidade e da nece-
sidade de establecer unha 
política e uns obxectivos am-
bientais de protección e pre-
vención da contaminación 
na Xestión das nosas praias, 
iniciamos a finais do ano 
2008 a implantación dun 
Sistema de Xestión Ambien-
tal baseados no Regulamen-
to EMAS (Eco-Management 
and Audit Scheme)
O “EMAS” é un instrumento 
recoñecido en todos os esta-
dos membros da UE. A súa 
última versión, coñecida 
como EMAS III ou EMAS 
global, entrou en vigor o 
pasado 11/01/2010 e está 
baseada no Regulamento 
1221/2009 do Parlamento 
Europeo e do Consello, de 
25 novembro de 2009, polo 
cal se permite que as orga-
nizacións se adhiran con 
CARÁCTER VOLUNTARIO 

a un sistema comunitario de 
xestión e auditoría ambien-
tal para avaliar e mellorar o 
seu comportamento ambien-
tal e difundir a información 
pertinente ao público e ou-
tras partes interesadas.
O obxectivo de EMAS con-
siste en promover melloras 
continuas do comportamen-
to ambiental das organiza-
cións mediante o estable-
cemento e a aplicación pola 
súa banda de sistemas de 
xestión ambiental, a avalia-
ción sistemática, obxectiva e 
periódica do funcionamento 
de tales sistemas, a difu-
sión de información sobre 
comportamento ambiental, 
o diálogo aberto co público e 
outras partes interesadas, e 
a implicación activa do per-
soal nas organizacións.
A implementación e mante-
mento do Sistema de Xestión 
Ambiental ten por obxecto 
impedir a degradación das 
praias e potenciar a mellora 
ambiental das mesmas des-
de o punto de vista da súa 
xestión e utilización, poten-
ciando  a conciencia ambien-
tal de usuarios.
Desde o 2009 o Concello de 
Marín está no Rexistro de 
Centros Adheridos a EMAS 
sendo o alcance do Sistema 
“XESTION DE PRAIAS”.

As actividades desenvolvi-
das no marco do Sistema 
de Xestión Ambiental das 
praias de Marín actividades 
son a seguridade, rescate e 
primeiros auxilios, limpeza e 
recollida de residuos, mante-
mento de instalacións, acce-
sos, servizos hixiénicos e ac-
tividades de lecer. Entre as 
actividades que están den-
tro do alcance tense en con-
ta tamén o mantemento dos 
equipos para dar servizo ás 
praias e que son xestionados 
en instalacións pertencentes 
ao Concello (vehículos lim-
pa-praias, etc)
Os aspectos ambientais aso-
ciados á Xestión de Praias, 
entre outros, son 
CONSUMO DE AUGA
CONSUMO DE ELECTRI-
CIDADE
CONSUMO DE COMBUS-
TIBLE
EMISIÓNS ATMOSFERI-
CAS PROCEDENTES DO 
USO DA MAQUINARIA 
NECESARIA PARA A LIM-
PEZA DAS PRAIAS 
OCUPACIÓN DO SÓ
GENERACION  DE RESI-
DUOS PROCEDENTES DÁ  
RECOLLIDA SELECTIVA 
EN AREAIS (BOLSA NE-
GRA E BOLSA AMARELA)
GENERACION  DE RESI-
DUOS PROCEDENTES DO 

LIMPIAPRAIAS.
GENERACION  DE RESI-
DUOS PROCEDENTES DA 
RECOJIDA DE ALGAS.
GENERACION  DE RESI-
DUOS PROCEDENTES DA 
ROZA DOS ACCESOS 
GENERACION  DE RESI-
DUOS PROCEDENTES DÁ 
RECOLLIDA DE ANIMAIS 
MORTOS.
GENERACION  DE RESI-
DUOS SANITARIOS
GENERACION DE AUGAS 
RESIDUAIS (DUCHAS, LA-
VAPIES..)
GENERACION DE VERTE-
DURAS FECAIS (ASEOS)
GENERACION DE RESI-
DUOS DE CONSTRUCIÓN 
E DEMOLICIÓN PROCE-
DENTES DE ARRANXOS 
DE ACCESOS, PASEOS 
MARITIMOS, ESCALEI-
RAS DE ACCESO...
CONSUMO DE PRODU-
TOS QUIMICOS PARA A 
LIMPEZA DE ASEOS E 
PARA O MANTEMENTO 
DE FOSAS SEPTICAS
Etc
Para esta campaña 2016 te-
mos como liñas de mellora 
estratéxica as seguintes:
Mellora da imaxe das praias 
 Concienciación dos usuarios 
sobre o uso de papeleiras e 
colectores
 Reparacións en accesos

 Redución de impactos vi-
suais. Pintado de muros en 
verde brión en Portocelo
Mellora da segregación dos 
residuos xerados nos areais
Concienciación dos usua-
rios en materia de recollida 
selectiva mediante carteis 
convidando a non deixar lixo 
abandonado e a depositar 
cada fracción no seu lugar
Aumento da cobertura da re-
collida selectiva de residuos 
nos areais
Dotación de “cabicheiros” 
para o seu uso polos usua-
rios das praias 
Fornezo de sistemas de reco-
llida selectiva de residuos de 
hixiene feminina nos baños 
das praias
Renovación de sistemas de 
saneamento
Cambio de fosa séptica en 
Aguete
Redución do consumo de 
auga nas praias
Sensibilización de usuarios 
en materia de consumo res-
ponsable mediante cartele-
ría convidando a non xogar 
en dúchalas 
Avaliación continua de per-
das na Rede e puntos termi-
nais
Redución do consumo eléc-
trico en accesos a praias
Optimización de horarios de 
aceso e apagado
Instalación eléctrica en ac-
ceso ?camiño de Aguete? con 
LEDS
Melloras en sinalización e 
accesibilidade ás praias 
Disposición de nova carte-
lería de caracterización dos 
areais
Recolocación de casetas de 
socorrismo en Aguete, au-
mentando as vías accesibles 
para minusválidos e os acce-
sos de ambulancias
Dotación de novo lavapies en 
acceso a MOGOR
Mellora da seguridade en 
materia de primeiros auxi-
lios e rescate en mar
Renovación da dotación de 
embarcacións   
-Redución do consumo de pa-
pel.
Contabilidade dos residuos 
recolleitos polo servizo de 
limpeza, praia a praia e día 
a día, segundo fraccións, me-
diante dispositivos tipo PDA
Sistema de enquisa a usua-
rios mediante dispositivos 
tipo PDA en casetas de soco-
rrismo

O CONCELLO DE BUEU AVANZA COA DEPUTACIÓN O SEU CONVENIO PARA 
RELANZAR OS SENDEIROS AZUIS
A Concelleira de Promo-
ción Económica e Turismo, 
Silvia Carballo, e o Conce-
lleiro de Obras e Servizos, 
Fidel Castro, mantiveron 
esta mañá unha reunión na 
casa consistorial de Bueu 
con técnicos do Servizo de 
Cooperación da Deputación 
de Pontevedra, para definir 
os elementos a incluír nos 
sendeiros azuis, subvencio-
nados polo ente provincial. O 
orzamento total para os nove 
concellos da provincia con 
sendeiros de distintivo azul 
é de 120.000 euros, o que 
equivale a aproximadamen-
te 13.300 euros para cada un 
deles. 
En vista diso, o goberno local 
de Bueu, pedirá oito bancos 
de madeira para o sendeiro 
azul que vai de Portomaior 
a Mourisca, e dous de pedra 

que se colocarán no Centro 
de Interpretación de Agre-
lo, que abriu as súas portas 
o pasado ano. O mobiliario 
completarase con papelei-
ras, paneis explicativos en 
diversas zonas da contorna, 
e bolardos. Estes elementos 
completaranse coa elabora-
ción dunha serie de folletos 
turísticos con toda a infor-
mación sobre todos os sen-
deiros da provincia de Pon-
tevedra pertencentes á Rede 
de Sendeiros Azuis.
A idea deste convenio entre 
a Deputación e os concellos, 
como xa se avanzara na reu-
nión mantida o pasado 16 
de decembro, é revitalizar a 
rede de sendeiros azuis da 
provincia, e converter es-
tes itinerarios, que enlazan 
portos e praias con bandei-
ra azul, nun importante 

elemento de cooperación e 
atracción turística. Actual-
mente, Bueu tamén conta co 
único centro azul da comarca 
do Morrazo, a Aula de Natu-
reza de Cabo Udra. 
A Deputación e os concellos 

están facendo unha aposta 
común aproveitando as si-
nerxías dos puntos fortes, e 
nese sentido está o uso sus-
tentable do litoral, elemento 
vertebrador para o desenvol-
vemento da saúde e benestar 

do conxunto da sociedade.
Ademais de Bueu, os outros 
concellos con este distintivo 
son Cangas, A Illa de Arou-
sa, A Guarda, Vigo, Nigrán, 
Baiona, Sanxenxo e tamén 
Pontecaldelas.

A III VOLTA Á ILLA DE ONS CELÉBRASE O 
15 DE MAIO
Tras o multitudinario éxito das edicións 
anteriores, o Club de Atletismo Corredoi-
ras e o Concello de Bueu, organizan a III 
Volta á Illa de Ons, que trae importantes 
novidades, como son a inclusión dunha 
visita guiada complementaria á carreira 
e á andaina competitivas. Así o desta-
caron membros do Club Corredoiras e o 
alcalde de Bueu, Félix Juncal, na rolda 
de prensa celebrada este mediodía, na 
que tamén resaltaron que o atleta home-
naxeado este ano é o moañés Estanistao 
Durán. 
A III Volta á Illa de Ons terá lugar o do-
mingo 15 de maio ás 11 horas no caso 
da carreira, e dez minutos antes para a 
andaina competitiva. O número total de 
participantes é de 350, sendo 200 para a 

carreira, e 150 para a andaina competiti-
va e a visita guiada. 
O percorrido será de case 20 quilómetros, 
e incluirá tres puntos de avituallamento, 
que estarán na meta, á altura do faro, e 
ao carón do Buraco do Inferno.
O equipo organizador destaca a gran 
acollida que está tendo esta actividade 
na que, desde o primeiro momento, se 
cobren todas as prazas a un ritmo pre-
cipitado, o que se agarda que aconteza 
novamente este ano. De feito, o prazo de  
inscrición a partir do luns ás 9 horas na 
páxina web www.prueba-t.es a un custe 
de 25 euros por persoa, incluído barco, 
no caso da carreira competitiva, 5 eu-
ros para andaina competitiva e gratuíta 
para a visita.

FÉLIX JUNCAL TRASLADA A 
COSTAS VARIOS PROXECTOS

O Alcalde de Bueu, Félix Jun-
cal, e o Concelleiro de Obras 
e Servizos, mantiveron hoxe 
unha reunión coa Xefa do Ser-
vizo Provincial de Costas en 
Pontevedra, Cristina Paz-Cur-
bera y Llovet para trasladar-
lle tres asuntos de interese es-
tratéxico e urxente para a vila 
buenense, e cos que se trazará 
a folla de ruta das próximas 
actuacións, e que se refiren 
ás prórrogas das concesións 
administrativas, a reversión 
dos espazos portuarios e o pa-
seo de Agrelo – Portomaior.
No tocante ás prórrogas das 
concesións administrativas, 
tanto na carpintaría de Ribei-
ra como na nave de deportes 
náuticos de Pescadoira,  nece-
sarias para o acometemento 
das obras que están en mar-
cha, Juncal solicitou uns pra-
zos máis amplos e flexibles, 
e por iso quedaron en que se 
volverá enviar a solicitude 
da prórroga coa marcaxe dos 
prazos por parte do Concello.
Os espazos portuarios e a súa 
reversión foron outro dos te-
mas a tratar. Neste sentido, o 
alcalde de Bueu destacou a re-
ceptividade do Servizo Provin-

cial de Costas, desde o cal ven 
ben que espazos como o par-
que de María Eugenia ata a 
carpintaría de Ribeira, incluí-
do o viario de Montero Ríos, 
se desafecten do dominio pú-
blico estatal, o que vai permi-
tir que “o Concello desenvolva 
no futuro actuacións de rexe-
neración urbana e de mello-
ra ambiental deses espazos”, 
segundo destacou o alcalde.
O paseo Agrelo de Portomaior 
vaise retomar en canto se re-
solva a provisionalidade do 
goberno central, pero existe 
un compromiso do ente au-
tonómico de impulsar este 
proxecto, tal e como xa se 
avanzara nunha anterior 
reunión mantida no segun-
do semestre do ano pasado.
O que si se puxo tamén enri-
ba da mesa foi a mellora do 
acceso á praia de Lapamán, 
que agora conta cunha rin-
gleira de escaleiras, e que 
serán complementadas nun 
futuro cunha pasarela de ac-
ceso para todas as persoas, e 
que nacerá dun proxecto co-
laborativo entre os técnicos 
do Servizo Provincial de Cos-
tas e os do Concello de Bueu. 

HORÓSCOPOSUDOKU

LABIRINTOSOPA DE LETRAS

Aries: Parecerache que non podes avanzar no teu tra-
ballo e resultarache difícil concentrarte. Algo que su-
cede de súpeto que te desconcertará. Farás ben en 
exteriorizar a túa paixón sen medos ao futuro. Qui-
zais é o momento de pensar nun compromiso serio. 

Tauro: Non deberías perder a oportunidade que se 
che presenta de realizar unha pequena viaxe. Orde-
na as túas cousas e fai algo positivo por ti. Novo rumbo 
no afectivo. Deixarás de lado unha ilusión para bus-
car algo que realmente poida concretarse. Posibilida-
de de arranxo con respecto a unha situación con papeis. 

Geminis: Tranquilo co diñeiro e moi a gusto coas relacións 
persoais. Apostarás por un amor estable. Reencontro co 
teu pasado. Se levas algún tempo de monotonía sentimen-
tal, poderías coñecer alguén que cambiará esta situación. 
Perfúmate. O convite dun coñecido tomoute por sorpresa. 

Cancer: Cambian condicións que non te favorecían en nada. 
Destrábanse situacións que dende hai tempo te sufocaban. 
Hai unha relación que só che causa frustración e desilu-
sión, debes evitala porque estás mellor só que mal acom-
pañado. As tácticas profesionais pagaranche dividendos. 

Leo: Despois de ter algunhas dúbidas, os teus asun-
tos resólvense como a ti che gusta. Respecto á túa 
saúde, ten coidado con certos alimentos. Deberás fa-
cer un esforzo por descubrir cales son esas contradi-
cións que inflúen na túa relación sentimental. Reláxate. 

Virgo: Encontraraste sen ánimo para enfrontar desa-
fíos.mira o lado cheo da botella e valora por todo o que 
pasaches para chegar onde estás. Compartirás moi-
tos momentos de ocio coa túa parella. Cóidate por-
que dispararás unha paixón irresistible no outro sexo. 

Libra: Hai boas oportunidades para adquirir o que nece-
sitas. Se te dedicas ás vendas, organiza reunións para 
mostrar os teus produtos. Se cometiches unha infide-
lidade, non necesariamente significa o fin da túa re-
lación. Busca no teu interior as razóns e explícaas. 

Escorpio: Terás que ter paciencia porque o desen-
volvemento dos asuntos é moi lento. Presentarán-
seche certas limitacións, acéptaas. Se te encontras 
invadido por entremetidos que o único que queren é so-
cavar a túa relación de parella, defende o que queres. 

Sagitario: Non conseguirás utilizar a pleno o teu gran 
potencial. Sentiraste algo frustrado, pero manterás in-
tactas as túas expectativas. Non decaias. Se máis cauto. 
Non tomes distancia, posto que rematarás desconectado 
dos teus sentimentos. Non poñas en perigo a túa relación. 

Capricornio: Neste mes resolves asuntos domésticos 
pendentes. Borrón e conta nova. A comunicación e o 
bo trato fluirán correctamente. Custarate como nun-
ca elixir entre dous amores. Logo de levar ao lími-
te a relación con alguén querido xeraranse cambios.  

Acuario: Tes que obrigarte a quedarte na casa para 
ocuparte de asuntos domésticos e así daraste con-
ta que faltaba un pouco de orde no teu fogar. Se non 
provocas o encontro para falar de vostedes, só recibi-
rás silencio. Recorda que o orgullo non é moi positivo. 

Piscis: Tenderás a illarte e a non te relacionar con nin-
guén. Permítete pasar por esta etapa para despois re-
cuperar os teus ánimos. Aínda que teñas clara con-
ciencia da túa complicada situación afectiva, resiste. 
Avalía o nivel de estrés polo que estás a atravesar. 

“A auga en abril enche o carro e o carril” 
“En abril déixame durmir, que en maio de seu me caio.”

“Abril, augas mil. Abril, se por mal quere vir, aínda as portas non 
deixa abrir”

 “No mes de abril, fai queixos mil”
“Abril, abrilón, auga por un tubo e pode que trebón”
“Chova en abril e maio e non chova en todo o ano.”

Rangos Militares

